
1,0 Diſz buͦch horet zu den Carthuſen zu baſel Diz iſt ſ martinvn bvͦch
einer megͣede von Ro[me] dvͥ eínlif marter erlitten hat ·

1,1 Swie lvͥzil ich der fuͦge han.
1,2 So wil mī h͛ze niht abe geſtā
1,3 Ez welle minen tumben ſin
1,4 Uf verluſt ald vf gewin
1,5 Wiſen ſundir mínen dank
1,6 Swiedc ich ſi an witzē crank
1,7 Un̄ oͮch ſo lvͥzel kvnſte pfleg
1,8 So wil ich vf troſtis weg
1,9 Mit der gedinge ſtepphin
1,10 Mit zvͦverſihte ſchepphin
1,11 Kvnſt der ich niht ſelbe hā
1,12 Vn̄ von nature der ir lan
1,13 Dez ich vō warheit wol enthebe
1,14 Da vō ich kvnſteloſer hebe
1,15 Ein ſwere burde
1,16 Div lihte harnach wurde
1,17 Mit ſo wol geringet
1,18 Dez doch min herze dinget
1,19 Dc ich ſi lihte wol getrage
1,20 Mit gotis helfe als iv ſage
1,21 Ich tihte niht dur oͤdē rvͦn
1,22 Swie ich doch oͤde clichē tuͦn
1,23 Ich tihte dur willē ein͛ megde
1,24 Div dirre welte geiegde
1,25 Unerdrozzin hat geiagt
1,26 Dc man von ir wirde ſagt
1,27 Inhimil vn̄ vf erde
1,28 Da iſt ir name ſo werde
1,29 Geſchriben andclebinde buͦch
1,30 Da von ſo ſol ſi habin ruͦch
1,31 Min un̄ menges armen
1,32 Vn̄ vbir vns erbarmen
1,33 Dc wir iht erwarmen
1,34 Under dez tiefils armen
1,35 Nv tuͦ vf h͛re mínē munt
1,36 Die zvnge mache mir geſvt̄

1,37 Zereden dez ich niht wol kan
1,38 Vn̄ doch zeſprochin willē hā
1,39 D͛ den hohin wiſſagen
1,40 Siner ſprache hiez gedagē
1,41 Den reinen zacharias
1,42 Dc er niht wol geloͮbic wc
1,43 D͛ uil hohin botſchaft
1,44 Un̄ der gotlichin craft
1,45 Div im von gabrielis munt
1,46 Dur vnſir heil wc wordē kvt̄
1,47 Von ſinem ſvn Iohannes
1,48 Dc doch hohirs mannis
1,49 Uon wibis libe nie wart geborn
1,50 Ein vor loͮfer wc erkorn
1,51 Der ſelbe u o
1,52 Dc lazín wir nv weſin ſo
1,53 H͛re la mich erwachin
1,54 Mir dir la minen rachin
1,55 Zeſprechin ſunder ruͦmen.
1,56 Entſluͥze minen guͦmen
1,57 Der dez eſils munt entſloz
1,58 Darvz menſchlich ſtīme floz
1,59 Dez wiſſagen Balaam
1,60 D͛ dur valſchir míete kram
1,61 U͛fluͤchin wolde din eigē luͥte
1,62 Herre vatir ſende huͥte
1,63 Dur dinir tugende volleiſt
1,64 Mir den werden troſt geiſt
1,65 Den dv dinē ivngeren
1,66 Santoſt die wol hung͛en
1,67 Mohte. nach der genade din
1,68 Dc ſiv darnach wol tatī ſchī
1,69 Wan in wc alliv ſprache kvt̄
1,70 Un̄ machiten ſiechē vil geſvt̄
1,71 An ſele vn̄ oͮch an libe
1,72 An mannē vn̄ an wibe
1,73 Hilfe herre dc ich belibe
1,74 An fride vn̄ ich geſchribe
1,75 Ein teil diner wunder
1,76 Div dv hie vor beſund͛
1,77 Uorhteſt. indiner gotheit
1,78 Div ſint zetief vn̄ zebreit
1,79 Un̄ menſchin ſin zelaſſe
1,80 Wie dv vz der erſten maſze
1,81 Div da heizit
1,82 Dainne ſolche wile
1,83 Div erde lac von gotis ſin
1,84 Und͛ den elem̄ten drin

1,85 Als ſi mit nebil wer bedaht
1,86 Vn̄ lac alda gar ane maht
1,87 Un̄ beit alda vntz vf dvͥ zil
1,88 Dc got ſiner wunder ſpil
1,89 Begienc mit den element
1,90 Div er berihte mit ir rent
1,91 Vn̄ ſiv do von ein and͛ ſchiet
1,92 Als im ſin hohiv wiſheitriet
1,93 Darzvͦ dc wit abgruͥnde
1,94 Dc mit dez wazzirs vnde
1,95 Erfullit wart vn̄ menic hol
1,96 Dar vz ſo flvͥzit ane zol
1,97 Uns vil menic brvnne clar
1,98 D͛ ſuͤze clínget dur dc iar
1,99 Vn̄ meníc herze erfroͮwet
1,100 Dez frovde wart geſtroͮwet
1,101 Un̄ och die erde fuͥhtet
1,102 Er glentzit vn̄ dur livhtit
1,103 Wirt menic lihtiv heide
1,104 Mit mengem vnderſcheide

2,1 Die wir nv ſehin beide
2,2 Infrovde vn̄ oͮch inleide
2,3 Nv wc der menſche werde
2,4 Gemachít vf der erde
2,5 Dc er da ſolte mít genuht
2,6 Níezín da die ſuͤzín fruht
2,7 Dc er dem herrín ſund͛ wanc
2,8 Seit lob· vn̄ iemer danc
2,9 Dez craft er vf der erde ſach
2,10 Un̄ andem hímellíchím tach
2,11 Dc er mít mengem wund͛
2,12 Gezíerit hat beſunder
2,13 Da ſtat div lihte ſūne
2,14 Div meníc b͛ndiv wunne
2,15 Dez tagis git der tumbē welt
2,16 Div vil crankis wider gelt
2,17 Git dem hohín herrin
2,18 Dc mac ir wol gew͛rín
2,19 Inzíerit oͮch der mane
2,20 Wir muͤzen liehtis ane
2,21 Dez nahtis iemír mere ſín
2,22 Wandc vns luhtet ie ſín ſchī
2,23 Man ſihtín ſchone ſchínín
2,24 Wahzín vn̄ ſwínín
2,25 Als ím von gote geordínt íſt
2,26 Wer mac ſo mengen ſpehī liſt
2,27 Erſchriben· vn̄ erlernen

2,28 Als er mít den ſternen
2,29 Gewund͛t an dem hímíl hat
2,30 Die er ſo wehzíllichin lat
2,31 Loͮfínde· vmbe ſwenkín
2,32 Wer mohte dc bedenkín
2,33 Un̄ der planeten ſunder ganc
2,34 Wan etteſlíchís loͮf iſt lanc
2,35 Ee· er begrífe den vrſpr .aᵛnc
2,36 Soſt meníc alt. vn̄ dc zvͦ íunc
2,37 Uon dírre welt geſcheiden
2,38 Zefroͮden alzeleíden
2,39 Er hat gezíerít oͮch dē luft
2,40 Dur ſínen gotlíchín guft
2,41 Mít mengem vogil ſund͛lich
2,42 Genatuͥret wunderlich
2,43 Dc ſiv ír ſchepher· ſchone lobē
2,44 Vf erde vn̄ índen luften obín
2,45 Als man vil dicke hoͤrít
2,46 Ir ſanc· vns truren ſtoͤrít
2,47 Er hat div wazzír vn̄ dc mer
2,48 Gezíerít mít mengē ſund͛ h͛
2,49 Dc ín dem wazzír fl%íuzít
2,50 Dez och der menſche genvͥzít
2,51 Un̄ dicke har genozín hat
2,52 Er hat vns mengē ſund͛ rat
2,53 In dem wazzír gefuͤget
2,54 Dc ſín mílte ruͤget
2,55 Wan div groſtu creatuͥr
2,56 Die got in lebínder natuͥr
2,57 Ie geſchuͦf dc iſt der viſch
2,58 D͛ índem wilden mer ſo friſch
2,59 Frolich fluzit· vn̄ vert
2,60 Un̄ nvͥzit dc im iſt beſchert
2,61 So wont oͮch vf der erde bort
2,62 In mengwís· an mengē ort
2,63 Menic tier. ſo wunderlich
2,64 Dem vnſir herre ſunderlich
2,65 Sin natur hat gegebin
2,66 An der geſchephede· vn̄ an dem lebī
2,67 Diz allis hat dem menſchē got
2,68 Inſin gewalt· vn̄ ſín gebot
2,69 Gegebín vn̄ ínzeínem voget
2,70 Dar vbir geſat ſwíe dic erbᵒ get
2,71 Geín im d͛ kranke ſtoͮp
2,72 D͛ vil lihtir danne eín loͮp
2,73 Gē ſinē hohín creftin wiget
2,74 Un̄ doch ſo hohír richeit pfligꝫ
2,75 Dc er ſich geín ím huͥzít

2,76 Vn̄ dicke torlich ſtruͥzít
2,77 Geín ſínem h͛ren ſinē kamp
2,78 Als gein dem wolvetuͦt eī lāp
2,79 Un̄ von ím ſelbín niht en mac
2,80 Gelebín eín halbín tac
2,81 Der vilarmer horſac
2,82 Er muͦz verbern den wid͛ ſlac
2,83 Dv dírre rede ſi genuͦc
2,84 Un̄ grífín an dc m͛e kluͦc
2,85 Wie ein krankis froͮwelin
2,86 Dírre welte valſchín ſchín
2,87 Un̄ ir gezíerde vbir want
2,88 Vn̄ gotís víent tet geſchant
2,89 Mit gotís mínne wafen
2,90 Man horte ſich wiſlích ſtrafē
2,91 Mít rede dez tíefils kempfen
2,92 Die ſach man ſere ſtempfen
2,93 Mit valſche geín ir meníclvge
2,94 Un̄ meníc mortlích truge
2,95 Dc ahte ſí do cleíne
2,96 Wan ir edil herze reíne
2,97 Geveſtít wc mít gotís ſegē
2,98 Da von ſo kvnde níht gewegē
2,99 Geín ir deztíefils kvndekeít
2,100 Swie vil er dez geī ír wart geleít
2,101 María kvnegīne her
2,102 Dín lob iſt wít[ir] vn̄ mer
2,103 Danne alle zvngen geahten
2,104 Kvnnē· vn̄ betrahten
2,105 Och wiget dín hohe mínne
2,106 Fur allir menſchen ſínne
2,107 Du haſt vor mengen ſtundē
2,108 Die grozín genade funden
2,109 Die vnſír vordirn verlurn
2,110 Dv ſí zerat gebín kvrn
2,111 D͛ dc boſte ím ſelbín ríet
2,112 Dc ín von hímílriche ſchiet

3,1 Hín· in dc abgruͥnde
3,2 Eín vatír allír ſuͥnde
3,3 Iſt er· vn̄ och eín ane vanc
3,4 Div kvrtzwíl iſt bíím lanc
3,5 Dc haſtv frowe erwendít
3,6 Dur dich· iſt er gebendít
3,7 Da ſín gewalt eín ende hat
3,8 Nv gip mír froͮwe dínē rat
3,9 Un̄ hilf mír erkírnen
3,10 Dc lob díner dírnen

3,11 Vn̄ dîner hímílſchen geſpiln
3,12 Dchilf mír an eín ende zíln
3,13 Nach ir wírde· vn̄ míner ger
3,14 Un̄ mích din guͤte dez gewer
3,15 Martína frowe romſchvͥ magt
3,16 In hímíl· vn̄ inerde tagt
3,17 Dín lob nach gotís eren
3,18 Dc wolt ich gerne merín
3,19 Mit vil guͦtím willen
3,20 Nv ruͦch an mír geſtillen
3,21 Dez libis vn̄ der ſele ſtrít
3,22 Der groz gegínhertí git
3,23 Wan der lip der zvͥhítníder
3,24 Alliz zvͦ der erde níder
3,25 Dar vz er oͮch gemachit iſt
3,26 So ſtrebt dív ſele zallir fríſt
3,27 Zvͦ der hímelſchen
3,28 Do meníc guldín Dýadem
3,29 Gotís kenphin iſt bereit
3,30 Lieht alſ div ſunne ochrichez cleit
3,31 Dc hilf och mír erwerben
3,32 Un̄ la mích niht v͛derbín
3,33 Sit vnſir lebín iſt eín ſtrít
3,34 Als iob· der guͦte vrkvnde git
3,35 Dur díner martýr ere
3,36 D͛ wc vil vn̄ mere
3,37 Den ich von frowē ie gelc
3,38 Dc ſprích ich an ir allír hc
3,39 Ane gotís muͦtír
3,40 Die hater ſvn vil guͦtír
3,41 In hohír vollekomínheít
3,42 Fur allír creatur geleit
3,43 In ſín gotlích bilde
3,44 Dc ín div magt mílde
3,45 Iemír fur vns armen bitte
3,46 Lieplich· nach muͦt͛lichē ſîtte
3,47 Nv lazen diſe rede ſtan
3,48 Ich wil abir furbc gan
3,49 Vn̄ mîch vf die hyſtoríe lan
3,50 Die ich da her gemeínet hā
3,51 Do allir kvnge herre
3,52 Uil hohir vn̄ merre
3,53 Dane allir ſín erdenkín kā
3,54 Hie von geſchuͦf. dē erſtē mā
3,55 Nach ſín ſelbis bilde
3,56 D͛ wiſe vn̄ och der milde
3,57 Dc er dc riche beſeze
3,58 Dc der vngemeze

3,59 Uerlor dur ſine ſunde
3,60 D͛ in dc groz abgrunde
3,61 Dafur· iſt gehuſet
3,62 Da iſt der ſchalch v͛cluſet
3,63 Uor got iſt ſin gehugde tot
3,64 Im iſt gewegen dc rehte lot
3,65 Dez moht er niht vermidē
3,66 Er muͤſe den menſchē nídē
3,67 Un̄ bot im alſo dicke
3,68 Sines ratis ſtricke
3,69 Vntz er dc hoh gebot zerbrach
3,70 Dc got ſo lange wile rach
3,71 An ſinem knehte Adamen
3,72 Un̄ ſit an ſinem ſamen
3,73 Den gap er ind͛ vient gewalt
3,74 D͛ wart an im ſo menicvalt
3,75 Vn̄ treip mit im ſin goͮgil ſpil
3,76 Un̄ ſinen ſchimpf. vntz vf dczil
3,77 Dc got mit ſiner guͤte
3,78 Inſiner tugende bluͤte
3,79 Den menſchin erbermeclich ā ſach
3,80 D͛ ſin gebot· dur rat zerbrach
3,81 So wc er doch ſin hant getat
3,82 Den er gemachit ſelbir hat
3,83 Un̄ ſant alher· den himel hort
3,84 Dc wc ſin vat͛lich wort
3,85 Zvͦeinir megde reine
3,86 Die er erwelte alleine
3,87 Uon frier muͦt geluͤſte
3,88 E. er dc ert geruſte
3,89 Geſchuͦf· vn̄ oͮch d͛ himel ſelē
3,90 Vn̄ ſwc man wund͛s mac gezelē
3,91 D͛ ſant er hohe botſchaft
3,92 Uon ſiner gotlichin craft
3,93 Bi dem engil gabriel
3,94 Dc ir lib. vn̄ oͮch ir ſel
3,95 Uon der rede betrubet wart
3,96 Dc ſchuͦf ir kvͥſche vn̄ oͮch ir art
3,97 D͛ bote ſprach “niht furhte dir
3,98 Div haſt nach dinís h͛zin gir
3,99 Bi gote genade funden
3,100 Dv ſolt inkvrtzin ſtundē
3,101 Geb͛n· dez hohſtin kvngeſ kīt
3,102 Dez elliv rich fur eigen ſint
3,103 Un̄ doch bi der geburte din
3,104 Nach als vor ein maget ſin”
3,105 Dezwart div eine gehorſam
3,106 Von der got anſich do nam

3,107 Dez er niht e geweſin wc
3,108 D͛ megde wamme wc ſin vc
3,109 Un̄ beleip doch iem͛ m͛e ſit Dc
3,110 er e wc an allen ſtrit
3,111 Vn̄ tet hiesines vatir wort
3,112 Den luͥten kvnt inmenic ort

4,1 Als er ez von dem vat͛ lc
4,2 Wie ein anegenge wc
4,3 Uō dem d͛ doch niht anevāc
4,4 Alhie gewan noch anevāc
4,5 Vn̄ ſtat inſiner hende
4,6 Ane vanc· Vn̄ ende
4,7 Un̄ iſt an ende. vn̄an drvm
4,8 Inſecula ſeculorum
4,9 Vn̄ kan ſiv beide machin
4,10 Uon diſen hohin ſachin
4,11 Seit er der diet vn̄ der íudē
4,12 Do volgetē ſiv dē helle ruͥdē
4,13 D͛ riet in vf den vngewī
4,14 Den ſit. befundē hat ir ſin
4,15 Wan ſi dem lebindige lebī
4,16 Mit tode ein ende wande gebī
4,17 Dc d᷑ uns menſchlich erſtarb
4,18 Un̄ vns eī lebindis lebī erwarb
4,19 In dem wir iem͛ lebī mvn
4,20 Bi dem lebindē gotis ſun
4,21 D͛ dur vns ſtarb vn genc
4,22 Dem truͦgē ſi vil grozē hc
4,23 Sit. vn̄ oͮch deniung͛en ſin
4,24 Die von in littin mengēpin
4,25 Un̄ andir menic w͛der helt
4,26 Der von der welte wart beſchelt
4,27 Ir guͦtis vn̄ ir wunne
4,28 Vn̄ von ir beſten kvnne
4,29 Dez ſint ſiv wol ergetzit
4,30 D͛ dorn ſiv niht me kretzit
4,31 Den hie der tiefil wetzit
4,32 Kein vngemach ſiv letzit
4,33 In dirre durrehtunge
4,34 Do alt· vn̄ darzvͦ ivnge
4,35 Criſtes kenphin ſlvͦgen
4,36 Die ſinen namen gewuͦgen
4,37 In mengem vngeverte
4,38 Noh hertir· danne herte
4,39 Do keyſer Alexander
4,40 Dc riche hielt. do vander
4,41 Vil der criſtenlichen diet

Referenzkorpus Mittelhochdeutsch v2.0 (https://linguistics.rub.de/rem) 8

https://linguistics.rub.de/rem


M317: Hugo von Langenstein: Martina Diplomatischer Lesetext

4,42 Als in div gotis minne riet
4,43 Dc wc im harte ſware
4,44 Indem vierden iare
4,45 Als er ſin riche ane vienc
4,46 Dez er och froͤmde dinc begiēc
4,47 Er ſaite dur ſinē valſchē got
4,48 Dur alle die welt eī nvwe gebot
4,49 So rehte ſtrenge vn̄ och ſo vbil
4,50 Als im geriet d͛ helle grubil
4,51 Dc die von Galýlea
4,52 Dē gotē ſolten opfirn ſa
4,53 Un̄ dc niht langir friſtē
4,54 Dc meínd͛ an die criſten
4,55 Wan die von Galýlea ſint
4,56 Uzirweltis gotis kint
4,57 D͛ name d͛ tuͥt· ein vbir vart
4,58 Wan er iſt ſeleclich geſchart
4,59 Swer· vbir vert ingotis her
4,60 Uz diſem wilden klebir mer
4,61 Vn̄ ſwer niht bringen wolde
4,62 Sin opfir als er ſolde
4,63 Der muͦze liden groze not
4,64 Un̄ einen laſterlichin tot
4,65 Vn̄ ſazte dar vbir rihter
4,66 Die machtē dc gebot ſo ſwer
4,67 Un̄ haten ſich ſo vollekomen
4,68 Dez tievils vrluge āgenom̄
4,69 Wan dc gebot wc fur geleit
4,70 Mit ſo grozir hertecheit
4,71 Un̄ ſo vorhteclicher dro
4,72 Dc man verdilgen wolt alſo
4,73 Div reinen criſtenlichē werc
4,74 Div vil ſwerer danne eī b͛c
4,75 Dem tievil warín elliv zit
4,76 Dur ſinen angeborn nit
4,77 Div ſelch gebot enpfiengē
4,78 Die von dem keiſir giengen
4,79 Die ſchriben furbc in dvͥ lant
4,80 Vn̄ tatin dc gebot erkant
4,81 Mit dez keiſirs íngeſígel
4,82 Als ſiv do hiez der helle rigel
4,83 Swer dc opfir braht dē gottē
4,84 Als vō dem keiſir wc gebotten
4,85 D͛ ſolt enphahin menic ere
4,86 Uon dem richen keiſir here
4,87 Swer abir dc verſpreche
4,88 Dc man andem reche
4,89 Dez richis vn̄ der gotte zorn

4,90 Vn̄ ſolte menge not bekorn
4,91 Un̄ wunderlich marter
4,92 Sin lib vil vngeſparter
4,93 Enpfan den laſterlichen tot
4,94 Der keiſir alexandir bot
4,95 Sinē gottē michel ere
4,96 Die im wert· vn̄ alſo here
4,97 Inſinem herzin waren
4,98 Biſines richis iaren
4,99 Den brahter tures opfir dar
4,100 Selber· vor der romſchin ſchar
4,101 Sinem liebin gotte appollen
4,102 Mit meíne wc bewollen
4,103 D͛ got. vn̄ och ſin dieniſt mā
4,104 Dez er ſich doch niht wol v͛ſā
4,105 Un̄ hiez alda ingrímme
4,106 Mit tiefillichir ſtímme
4,107 Sine beſtín furſten
4,108 Die hohſten vn̄ die wͥrſten
4,109 Die criſten alle vahín
4,110 Un̄ darzvͦ balde gahín
4,111 Die criſtes niht wolten
4,112 Loͮgen alſ ſiv ſolten

5,1 Ez werē man oder wip
5,2 Den wolder nemen da den lip
5,3 Un̄ laſterlichin ſchenden
5,4 Henkín vn̄ blenden
5,5 Vn̄ darzvͦ balde twíngen
5,6 Dc ſiv muͤſen bríngen
5,7 Ir opfir da appollen
5,8 Dem krankin erde ſchollen
5,9 Die ſelbín amptlivte
5,10 Ahten gar zenvͥte
5,11 Swc ſiv vbil tete
5,12 Alder boͤſir rete
5,13 Geín den criſten mohtē tuͦn
5,14 Wan vnder ín ſo wckeín ſuͦn
5,15 Ir eíner hiez vitalis
5,16 Dc buͦch vns tuͦt von ím gewiſ
5,17 Er w͛e ein hohir graue erkāt
5,18 Baſſus· der ander wcgenāt
5,19 Dem man vil hohe wírde wac
5,20 Wan er dez richis ſtuͤle pflac
5,21 Do hiez ir eíner Gaíus
5,22 Díz dríe warín alſus
5,23 Dez keiſir íngeſínde
5,24 Dez warin liehtis blínde

5,25 Wan irſunder knehte
5,26 Lebtemgar vnrehte
5,27 Un̄ volgeten ír reten nach
5,28 Den wc ſo ger. vn̄ och ſo gach
5,29 Mit ir ſund͛ liſten
5,30 Wie ſiv die reínen críſten
5,31 Uon ir geloͮbín kerten
5,32 Vn̄ vngeloͮben merten
5,33 Als ſiv ír herren lerten
5,34 Da mítte ſiv ſich herten
5,35 Nv kamín vil geſwínde
5,36 Dez tiefils íngeſínde
5,37 Un̄ oͮch ſín vngelunſtir
5,38 Zvͦ dem gotís munſter
5,39 Dc da zerome iſt geſat
5,40 Vn̄ ſahín an der ſelbín ſtat
5,41 Die reínen magt martínā
5,42 Dc ir zehohín ſelden kam
5,43 Uon ir grozín ſtrite
5,44 Der ín die welt ſo wíte
5,45 Iſt vn̄ furbc iht geleit
5,46 Als iv her nach wol wírt geſeit
5,47 Div ſpᵃch zegote ir reín gebet
5,48 Dc ſi mít gutem willen tet
5,49 Ir antluͥt vf gerihtet
5,50 Zetugenden wol gepflihtet
5,51 Wan ſi mít oͮgen aneſach
5,52 D͛ vf der hohín hímíl tach
5,53 Sítzít vn̄ gebuͥtet
5,54 Un̄ ſíne kenpfen truͥtet
5,55 Bíír ſo ſtuͦnden knehte
5,56 Von adil vn̄ von ir rehte
5,57 Un̄ och vil hohir dirnen
5,58 Die bíír mohten lernen
5,59 Tugent vn̄ ſeldekeit
5,60 D͛ wc ſo vil anſi geleit
5,61 Si wc och von geburt ſohoh
5,62 Dc ſi von reht vnamge floch
5,63 Wan tugende dc ſint edilkeit
5,64 Als div ſchrift d͛ warheit ſeit
5,65 Mit den wc [si] gebluͦmet
5,66 Da von ſi iemír ruͦmet
5,67 Dez hímíls íngeſinde
5,68 Bi der megde kínde
5,69 Si treit. der megde kranzil
5,70 Den lilien wízen ſwanzíl
5,71 Den ſi mít kvͥſchi erworbē hat
5,72 D͛ martír cleit ir wol anſtat

5,73 Dcwuͦſch ſi ín dez lambiſ blvͦt
5,74 Dur wazz͛ dur fivr ſi wuͦt
5,75 Un̄ iſt nv kom̄ wol zeſtade
5,76 Vz dírre wildē welte bade
5,77 Sw͛ ſi an ruͦft· den leitet ſi
5,78 Da er iſt íemír ſorgen fri
5,79 Ir vatír hat och michil ere
5,80 Von adil wc er alſo here
5,81 Im wc ſo hohe wítze kvnt
5,82 Dc er wc worden driſtunt
5,83 D͛ keiſír ſvnderlicher rat
5,84 Dc man zegrozín wírdehat
5,85 An ín ſo wc och gar geleit
5,86 Dirre welte richeit
5,87 Man ſach die reínen ſuͤzen
5,88 Den armen livten buͤzen
5,89 Ir kvmber vn̄ ir armekeit
5,90 Ezzin trinken vn̄ cleit
5,91 Gap ín div gotis ſp. .eⁱſerín
5,92 Dur mínne íngotis nam̄ drī
5,93 Si hielt och den geloͮbín
5,94 Den warín níht den toͮbín
5,95 Wan ſi ge. .valvobte eín valtic
5,96 Eínen got drívaltic
5,97 Indrín benemden eínē got
5,98 Dez gewalt vn̄ dez gebot
5,99 Stat ínhohím werde
5,100 Den himil vn̄ die erde
5,101 Mit eínem worte erwerdē hiez
5,102 Un̄ oͮch dc mer· vn̄ ſinē gríez
5,103 Si hate eíne genade groz
5,104 Dc von ir reínē munde floz
5,105 Div lebínde gotis lere
5,106 Die lerte div vil here
5,107 Siwc eín gotís p͛edierín
5,108 Von den hohín namen drín
5,109 Un̄ lerte die criſtenlichē e
5,110 Si hate genade furbc me
5,111 Dc ſi ínguͦten werkín wc
5,112 Eín durluͥhtic ſpiegil glc

6,1 Da ínne meng͛ ſich erſach
6,2 Dc er den hohſtin got v͛iach
6,3 Schepher allir dínge
6,4 Ane miſſelínge
6,5 Si wc bereit oͮch elliv zit
6,6 Inden kampf vn̄ índen ſtrit
6,7 Geín dem alten ſlangen

6,8 D͛ hat ſi vmbe gangen
6,9 Dē hat ſi dchoͮbt zírtrettín
6,10 Un̄ hat mít willē ſich gewettin
6,11 In dc ſenfte gotis ioch
6,12 Si tet dem tiefil ſcharoch
6,13 Vn̄ och an ſinē creftín mat
6,14 In míttin indez ſpils ſtat
6,15 Si wuͦt mít creftin heiliſ furt
6,16 Un̄ hate ir níeren wol begurt
6,17 Mit der kivſchi gurtel
6,18 Si wc eín reíne turtel
6,19 D͛ name tuͥt ein tube
6,20 Si mac der mínne trube
6,21 Wol von ſchuldē ſín genant
6,22 Wan ſiv den hohín heilant
6,23 Gebundē mít d͛ mínne hat
6,24 Den man mit lieht͛ nvͥte vat
6,25 Danne mít d͛ ſuͤzin mínne
6,26 Vn̄ och mit kivſchim ſinne
6,27 Nv kamín dez tiefils knehte
6,28 Nach tievillichim rehte
6,29 Un̄ griffen an die reinē magt
6,30 Da von irh͛ze cleíne irwagt
6,31 “Froͮwe· dv ſolt wol v͛nemín
6,32 La dir die rede wol gezemín
6,33 Alexand͛ der welte herre
6,34 D͛ eret dich vil verre
6,35 Dur dín hohín edilkeit
6,36 Un̄ dur dine tugende breit
6,37 Er hat oͮch von dir v͛nomen
6,38 Dc dv ſiſt vollekomen
6,39 An libe vn̄ oͮch an muͦte
6,40 An frivnden vn̄ oͮch an iguͦte
6,41 Dv biſt oͮch von dem erſten
6,42 Geſlehte· vn̄ von dem herſten
6,43 Dc ín romſchir wirde lebt
6,44 Un̄ ín den hohſten eren ſwebt
6,45 Er priſet dínen wandil oͮch
6,46 Der iſt behuͦt vor ſchande roͮch
6,47 Vn̄ bíttít dich dur dínetugēt
6,48 Un̄ díne mínneclichē íugent
6,49 Dc dv nach dínen vollen
6,50 Dem werden got appollen
6,51 Dín richis opfir bríngeſt
6,52 Un̄ ſíner helfe díngeſt
6,53 Vn̄ dín gemuͤte twíngeſt
6,54 Un̄ hohir eren díngeſt”
6,55 Martina div vil ſelic

6,56 Div guͦte· vn̄ div meilic
6,57 Div ſuͤze an alle getuͥſche
6,58 Div reíne vn̄ oͮch div kuͥſche
6,59 Div ſchone wandilſ frie
6,60 Dez hohſten gotis amíe
6,61 Div clar un̄ oͮch div guͦte
6,62 Mit froͮderichem muͦte
6,63 ſprach zvͦ dez tiefils knehten
6,64 Mit den ſi wolte vehten
6,65 “Ich wil rihten minen ganc
6,66 Zvͦ miner kilchen anevanc
6,67 Un̄ mich da dem hohſten got
6,68 Mit truwen eichen ane ſpot
6,69 Vn̄ ſínem ſun den reinē criſt
6,70 D͛ alder welte loſer iſt
6,71 Dar zvͦ dem heiligen geiſt
6,72 In allir tugende volleiſt
6,73 Dar zvͦ dem babſt an gotiſ ſtat
6,74 Un̄ vbir ſine ſchaf geſat
6,75 Zehuͦter· vn̄ zehirten
6,76 Dc er div gar verirten
6,77 Schaf· zewege kerte
6,78 Un̄ gotis ſchar gemerte
6,79 Dar zvͦ die pfaffen die ſich gar
6,80 Gemerwet hant zegotis ſchar
6,81 Die ſich niht lazent roͮben
6,82 D͛ criſtenheit· gelovben
6,83 Un̄ ín die helfe reíne
6,84 Den guͦten algemeine
6,85 Un̄ gangē danne infrig͛ kvr
6,86 Zvͦ dem richin keiſir fur
6,87 Da muͦz ich eine kvrze friſt
6,88 Dur mínen h͛rin m criſt
6,89 ſtriten mit dem toͮbin eſil
6,90 An kvnſten vn̄ an creftī weſil
6,91 Dar zvͦ den keiſir ſchenden
6,92 Un̄ ſiner froͮde pfenden
6,93 Svz kvm ich indie hohin kvnft
6,94 Mit míner martir ſignūft
6,95 Da ich belibe ſunder zal
6,96 In dem himilſchin ſal”
6,97 Do ſi die rede alſo getet
6,98 Do ſprach ſi got ir rein gebet
6,99 Uon dannā gie ſi drate
6,100 In dem gotis rate
6,101 Fur dez keiſirs palaſt
6,102 Da wc ſi wol ein froͤmd͛ gaſt
6,103 Ir antluͥt wc ſovil gevar

6,104 Dur luhteclichin alſo clar
6,105 Dc ez vil mengen wundert
6,106 Noch mere danne hundert
6,107 Die bottin die ſi brahton dar
6,108 Die beſten von dez richiſſchar
6,109 Die giengē von dem keiſ͛hin
6,110 “Alexander· herre vernín
6,111 Div edil hohe Martina
6,112 Dvͥ ſtat vor dinem palaſt da

7,1 Div riche vn̄ oͮch div here
7,2 Inloblichir ere·
7,3 Div hohſte von den criſten
7,4 Div wil an diſen friſten
7,5 Den hohen goten helferich
7,6 Ein opfir bringe lobelich
7,7 Un̄ wil die criſten alle
7,8 Mit lobelichim ſchalle
7,9 An vnſir gotte kerin
7,10 Vn̄ dine frovde merin”
7,11 Do wart der keiſir froͮdenrich
7,12 Er hiez die maget mīneclich
7,13 In ſin kvncliches gaden
7,14 Lieplich· mit hoh͛ wirde ladē
7,15 Da er mit frovdē lebte
7,16 Un̄ wider den hohſten ſtrebte
7,17 D͛ im doch ſele vn̄ lebin
7,18 Von ſinir guͦte hat gegebín
7,19 Do ſi fur den keiſir kam
7,20 D͛ ſchone. inmichil wund͛ nā
7,21 Div von ir lieht antluͥte bᵃch
7,22 Noch grozir clarheit er iria
7,23 Anir geſlehte hoh geborn
7,24 Dc von dem riche wcerkorn
7,25 Un̄ ſprach “appollo grozir got
7,26 Wie din gewalt vn̄ din gebot
7,27 Mit creftin vert dur alle welt
7,28 Un̄ giſt den dinē lonís gelt
7,29 Dc dv ſo ſuͦze twingeſt
7,30 Mit diner milte bringeſt
7,31 Dc dir dc mīnecliche wip
7,32 Ir· ſel· irguͦt· vn̄oͮch ir lip
7,33 Dir zeinem opfir ſendit
7,34 Un̄ irgemuͤte wendit
7,35 Von den valſchen kriſten
7,36 Die mit ir zoͮbirliſten
7,37 Die rehten gotte wellē trettē
7,38 Siv muͦſin allir ere vf wettē

7,39 Wan ich wil vf ſi warten
7,40 Siv muͦzen míner barten
7,41 Weizgot. nv gebizín
7,42 Ich wil ir lebin ſlizín
7,43 Vil gar vntz an eín ende
7,44 Fuͤze vn̄ darzvͦ hende
7,45 Muͦzen ſiv zelone han
7,46 Ald abirvon dem riche gan”
7,47 Do er getet alſolche dro
7,48 Do ſprach er zvͦ der magit do
7,49 “Frowe haſtu guͦten ſin
7,50 Als ich von dir bewiſit bin
7,51 Un̄ och den muͦt vn̄ dē gedāc
7,52 Vf din hohe ſelde lanc
7,53 Dinen willen dinetugent
7,54 Dine bluͤgenden iugent
7,55 Geſamint als ich han v͛nom̄
7,56 Dc dv mit willen welleſt kom̄
7,57 Mit opfir fur die gotte her
7,58 Nach der ewarten ler
7,59 Als kvnge vil vn̄ furſtē groz
7,60 Un̄ menic andir ir genoz
7,61 So ganc hin fuͥr· vn̄ brīc aldar
7,62 Din opfir for der romſchē ſchar
7,63 So haſt [du] genade funden
7,64 An mir· an diſen ſtundē
7,65 Du ſolt mit mir gemeine hā
7,66 Dc riche vn̄ dir vndertan
7,67 Nach dinem willen iem͛ ſin
7,68 Dv ſolt ein riche keiſerín
7,69 Nach dinen eren froͮwe weſín
7,70 Min h͛ze hat dich vzerleſin
7,71 Fur alle die ich ie geſach”
7,72 Dv maget zedem keiſir ſpᵃch
7,73 “Heiz mich opfirn ane bluͦt
7,74 Dem got der ane mazin guͦt
7,75 Un̄ ie an allen fleckin wc
7,76 D͛ vf der winde vedirn ſc
7,77 D͛ alle dinc von nihte
7,78 Geſchuͦf vn̄ gar berihte
7,79 Vn̄ div niht warē w͛den hiez
7,80 Un̄ vns div wund͛ ſchowē liez
7,81 Ich wil appollen lan v͛nemē
7,82 Div opfir div im ſvln gezemē
7,83 Ich ſchaffe dc er berefzit wirt
7,84 Vn̄ inplage niht verbirt
7,85 Ich mache dc er wirt v͛melt
7,86 Schier vn̄ ſines lonis gelt

7,87 Nach ſinem rehte enpfahit
7,88 Dc im vil balde nahit
7,89 Dc er von ſinē klawen lat
7,90 Die werden gotis hantgetat
7,91 Die er ſo ture koͮfte
7,92 Do ſich der werde ſloͮfte
7,93 In der megde buͦzín
7,94 Ane meinez truͦzín
7,95 D͛ iunge menſch d͛ alte got
7,96 Der dur dc vaterlich gebot
7,97 Erloſte ſiner hende werc
7,98 D͛ ein krefteloz getwerc
7,99 Von ſiner ſvͥnde wordē wc
7,100 D͛ dur vns ſtarb vn̄ genc
7,101 D͛ hat dem tode ein ende gebī
7,102 Dc ſvn wir alle merkē ebī
7,103 Nach ſinen huldē g͛ne ſtrebī
7,104 Un̄ wil nv ſunder ſterbē lebī”
7,105 Der kvnec Alexander
7,106 Diſe rede· vn̄ ander
7,107 Die er hat alda v͛nomín
7,108 Von d͛ megde vollekomín
7,109 D͛ kvnd͛ rehte niht v͛ſtan
7,110 Er hiez die ívncfrowē gan
7,111 In den richin tempil
7,112 Div ein rein exempil

8,1 Aller frowen weſin ſol
8,2 Siwc geſterkit alſo wol
8,3 Uon dem hohin troſt geiſt
8,4 Dez wart alda· Von ir geleiſt
8,5 Dez von dem kvnge wc gebetē
8,6 Man ſach ſich frolichē trettē
8,7 Mit vnv͛zagtim muͦte
8,8 Div ſuͦze ingotis huͦte
8,9 Tet als ſi opfirn wolde
8,10 Mit ſilbir. vn̄ mit golde
8,11 Div reine gotis gímme
8,12 Spᵃch mit ſenftir ſtimme
8,13 “Keiſir dv ſolt ſelbe ingan
8,14 Un̄ din ewartē bi dir han
8,15 Die diner hohin gote pflegīt
8,16 Den ir ſo hohin dienſt wegīt
8,17 Vn̄ alle die ir diener ſint
8,18 Ez ſi man wib oder kint
8,19 Dc ſiv die warheit mugē ſehī
8,20 Un̄ och beſcheidenliche ſpehi
8,21 Wie rehte ſuͤzecliche

8,22 Un̄ och wie luterliche
8,23 D͛ elliv dinc zerehte wiget
8,24 D͛ guͦte. bi der welte pfliget
8,25 Min opfir hie enpfahe
8,26 Vn̄ dc von mir niht v͛ſmahe
8,27 Dc im min herze bringet
8,28 Un̄ helfe an in gedínget”
8,29 Do hiez der keiſir riche
8,30 Die livte algeliche
8,31 Hin indc tempil gahin
8,32 Da ſiv div wunder ſahin
8,33 Die got dur ſin dirnē tet
8,34 Un̄ dur ir crefterich gebet
8,35 Dc vonir ſuͦzin munde gie
8,36 Dc got vil willeclich enpfie
8,37 Als ſiner guͦte wol gezam
8,38 Do dc volch zeſamine kam
8,39 Die alten vn̄ die iungen
8,40 Die kamín zvͦ gedrungen
8,41 Un̄ wolden ſchowen die geſchiht
8,42 Vn̄ der megde v͛giht
8,43 Martina div vil here
8,44 Div mit gotlichir lere
8,45 D͛ welte philoſoffen
8,46 An kvnſte hat v͛troffen
8,47 Un̄ doch gelich den ſchafen
8,48 Gar an der welde wafen
8,49 Un̄ doch zeſtrite wol bereit
8,50 Gein der viende ſich͛heit
8,51 Dc her wafin ſi doch truͦc
8,52 Da mitte got den viend ſlvͦc
8,53 Da vō wc ſi geſterkit
8,54 Un̄ hoͤrit vn̄ merkit
8,55 Dc cruce wc ir mure
8,56 Dur die dekein gebure
8,57 Mit zorne het gebrochin
8,58 Dc han ich ſo gebrochin
8,59 Gebur ſint die niht tugende hant
8,60 D͛ vn̄fuͦg bi geſtant
8,61 Sw͛ tugēde hat d͛ iſt wol geſlaht
8,62 Un̄ gein der welte wol gemaht
8,63 Die hate och diſe frowe
8,64 Vn̄ ſtuͦnt in wunſchis ſchowe
8,65 Wan ſi wc ſchone an libe
8,66 Als wol gezimit dem wibe
8,67 Noch ſchonír an dem geloͮbin
8,68 Dez mohte ſi nieman roͮbin
8,69 Do dv magit alſo ſtuͦnt

8,70 Zewer alſam die kenphī tuͦnt
8,71 Do oͮgte ſich da offenlich
8,72 Ein zeichin dc wc egſlich
8,73 Dcbiirwc· vn̄ ſi bevie
8,74 In dem ſi ſtuͦnt. vn̄ ſich͛ gie
8,75 Nv wc alda div here
8,76 Nach gotlichir lere
8,77 Wiſir· danne der ſlange
8,78 Wan dem wcſin wange
8,79 Uon ir kvndekeít dur brot
8,80 Der ſi vil dicke hat bekort
8,81 Ein valtic alſ als ein tubē
8,82 Irmuͦt wc ſleht. niht ſtrube
8,83 Vn̄ ſach vf hin zehimel
8,84 Div lebendigiv ſimel
8,85 Ir ſele hat geſpiſet
8,86 Dez iſt ir lob gepriſet
8,87 Als ez got ſelbe hat gemacht
8,88 Umbe ir dieniſt wol geſlaht
8,89 Si hat zegot ir hendez͛tan
8,90 An den ſihat gar verlan
8,91 Ir guͦt gedinge vn̄ ir kanpf
8,92 Dez ſich der keiſir ſit beranpf
8,93 Wan div gotis dirne
8,94 Wc hohir wiſheit virne
8,95 Als ſi von ſchulden mohte weſē
8,96 Wan ſi hette wol geleſē
8,97 An dem lebindē gotis buͦch
8,98 Da vō ſo nam ſi cleinē ruͦch
8,99 Swc dirre welte froͮde wc
8,100 Si wc ein ſtetir Adamas
8,101 Wan niemā den gebrechē mac
8,102 Noch dar an maken. keinē clac
8,103 Wan alleín mit bockis bluͦte
8,104 Alſo ſtuͦnt niht d͛ megde muͦt
8,105 Den moht dekein geſmide
8,106 Noch triboc noch blide
8,107 Noch phederer noch Tarant
8,108 Der die gotis ſteinwant
8,109 Mit keínem ſturme moht er[w]egē
8,110 Swc mā d͛ moht an ſi gelegin
8,111 Ir h͛zin tuͥr· wc wol verſpart
8,112 Vor der zirblaten hohvart

9,1 Div als ein krotte ſwillet
9,2 Un̄ gein dem loͤwin billet
9,3 Dc vil kleine huͥndelin
9,4 Als muͦt gein gote hohvart ſin

9,5 Der ſpulgte niht dvͥ rene magꝫ
9,6 Siwc mit ſelden wol v͛hagt
9,7 Irtugende w͛t wc gruͤne
9,8 Gen gotis viendē kvͤne
9,9 D͛ ſi vil vbir wunden
9,10 Hat· vn̄ der helle hunden
9,11 Do ſi ſtunt vor appollen
9,12 Mit dem ſi wc zerhollen
9,13 Gein gote ſi ſich frovte
9,14 Heinlich ſi im drovte
9,15 Un̄ ſprach alſo div gvͦte
9,16 Toͮgen in ir muͦte
9,17 “Ich ſage dir h͛re guͦter lob
9,18 Als Abraham yſaac iacob
9,19 Tatin in den alten zit
9,20 Ane valſch vn̄ ane nit
9,21 Lob ſi dir dar nach u criſt
9,22 D͛ ſiner kenpfin loſer iſt
9,23 Lob ſi dir heilic troſt geiſt
9,24 Wan dv in alliv h͛ze weiſt
9,25 Din vmbefundin heilicheit.
9,26 Git kranken h͛zín guͦt geleit
9,27 Du ſchenkiſt och die mínne
9,28 Div vz blvͤndem ſínne
9,29 Vleiſchlich vorhte tribet
9,30 Un̄ ſorgin ane belibet
9,31 Dv biſt ein miltir ratgebe
9,32 D͛ mīne trube vn̄ och ir rebe
9,33 D͛ die ſele trunkin tuͦt
9,34 Dc ir iſt clein derwalte guͦt
9,35 Dv biſt ein milt͛ geb͛ kvnſt
9,36 Ane nit mit gantzir gunſt
9,37 Dv biſt gar ane maſen
9,38 Siv muͤ ſen tobinde raſen
9,39 Die vō dir ſagēt niht wan guͦt
9,40 Dez vaters· zartuͥ ſwankil rvͦt
9,41 Div ſinvͥ kint verſwinget
9,42 Un̄ ſiv zevorhten bringet
9,43 Dc ſiv ſich vͤbint geiſtlich
9,44 Vn̄ lant die minne vleiſchlich
9,45 Dv biſt oͮch ewic iemir
9,46 Un̄ wirt och ende niemer
9,47 Din͛ hohin gotheit
9,48 Von ewen zewen an geleit
9,49 Ob allen kvngē· kvnc genāt
9,50 Dir ſint elliv herzin erchant
9,51 Un̄ ir gedanke rehte bar
9,52 Dir dienit allir engil ſchar

9,53 Allir creature herre
9,54 So iſt din craft noch merre
9,55 Wan dinen lihten oͮgen
9,56 Kan niht beliben toͮgen
9,57 Geſihtic· vn̄ vngeſihtic
9,58 Ez muͦz dir ſin vergihtic
9,59 Ez flieze· ez krieche. ez fliege
9,60 Wan der vil tumbe giege
9,61 D͛ mit diner hende
9,62 Ane miſſewende
9,63 Nach dir wart gebildet
9,64 D͛ ſich alleine wildet
9,65 Gein dir· vn̄ níeman me
9,66 Dez mac ſin werdē dc geſchre
9,67 Dv haſt indiner guͤte
9,68 Mít ſelderichir bluͤte
9,69 Einē gotlichin namen
9,70 So heren vn̄ ſo lobſamen
9,71 Gegebin u o
9,72 Dinem ſun dez bin ich fro
9,73 Mit dem dv ſterkiſt alle die
9,74 Die din v͛iehint vf erde hie
9,75 Hohir got Emanuel
9,76 Dich rufet an lib vn̄ ſel
9,77 D͛ hie iſt gein wurtic
9,78 Unvertic· vn̄ vnfuͥrtic
9,79 Iſt din gewalt an endis drv̄
9,80 Zehelfe diner dirnē kvm
9,81 Dur din hohin magencraft
9,82 D͛ din͛ menſcheit iſt ā gehaft
9,83 Erfulle míne girde
9,84 Nach diner hohin wirde
9,85 Un̄ ruͦch dinen goͮgelſtock
9,86 Vn̄ den helleclichen bock
9,87 D͛ vnbewegelich hie ſtat
9,88 Blint· vn̄ toͮb· ſo iſt ſin rat
9,89 Uellin vn̄ brechin
9,90 Vn̄ dinen zorn rechín
9,91 An dem· dez murdeclich kvnſt
9,92 D͛ luͥte ſin. vn̄ oͮch ir gunſt
9,93 Mit heinlichir trugeheit
9,94 Het erblendit· vn̄ verleit
9,95 Dc ſiv an ingeloͮbint gar
9,96 Un̄ er ſi tuͦt der ſinne bar
9,97 D͛ ſelbe iſt allir tugende bloz
9,98 Wan ſin gewalt iſt gar zegᵒz
9,99 Un̄ darzvͦ ſin gebende

9,100 Dc mein ich an dem ende
9,101 So die v͛lornen ſcheiden
9,102 Muͦzin· hin mit leiden
9,103 Die zvhit er in ſin gewalt
9,104 D͛ iſt an ín ſo menicvalt
9,105 Dc er ſiv in die helle kruft
9,106 Fuͤrit· dur in hohin guft
9,107 Den ſiv gein ír ſcheppfer hāt
9,108 Darumbe ſiv div helleſche bāt
9,109 Iemir muͦzen liden
9,110 Un̄ alle froͮde miden
9,111 D͛ welte ſuͦze iſt dāne bitt͛
9,112 Mengen friſt vn̄ darzvͦ zitt͛

10,1 Un̄ och d͛zene griſgramen
10,2 Darzvͦ ewecliches ſchamen
10,3 Ein tac d͛ iſt datuſint iar
10,4 Man zerret in hut vn̄ har
10,5 Vn̄ ruͦwent niem͛ ſtunde
10,6 Wan diehelle hunde
10,7 Spilent mit in nidis ſpil
10,8 Un̄ wert dciemír ane zil
10,9 Da iſt der ſterbinde tot
10,10 Vn̄ ein vntoͤtlich not
10,11 Da iſt d͛ ahteclichir ban
10,12 Si ſint an wirzin alle wan
10,13 Dc fuget in der helle grubil
10,14 D͛ diz wunderlich geſchrudil
10,15 So lange zit beſezzin hat
10,16 Dc fuͤze hat· vn̄ doch niht gat
10,17 Dchoͮbt hat· vn̄ darzvͦ munt
10,18 Vn̄ im doch ſprechin iſt vnkvt̄
10,19 So het ez oren och dabi
10,20 Un̄ iſt och der gehoͤrde fri
10,21 So hat er oͮgen ane geſiht
10,22 Hende ane grifes pfliht
10,23 Darzvͦ naſen ane ſmack
10,24 Dirre tovbe govtil ſack
10,25 D͛ die luͥt entreinet
10,26 Vn̄ ir ſin v͛ſteinet
10,27 Die an in geloͮbint
10,28 Un̄ ſiv d͛ witze roͮbint
10,29 So ſoltu herre ruͦchin
10,30 Mich dine genade ſuͦchin
10,31 Ich din arme dirne
10,32 Gip wiſheit mínē hirne
10,33 Mir demuͤtigen ſunderín
10,34 Dc noch erkenne dē gewín

10,35 D͛ vf die nvͥwen vbiltat
10,36 Nvͥwe luſheit funden hat
10,37 Un̄ die nv veſtet alle tage
10,38 Sin valſcher munt ſin od͛ krage
10,39 Nv laze im miſſelingen
10,40 Sitdc er ſin gedingen
10,41 Setzit vffen ſinen got
10,42 Dur den laſterlichin ſpot
10,43 Dc er noch innē werde braht
10,44 Der ez vil lutzil hat gedaht
10,45 Vn̄ erkenne indirre friſt
10,46 Dc dv d͛ welte ſcheppher biſt
10,47 Un̄ dc din einic wiſir rat
10,48 Ellvͥ dinc gemachit hat
10,49 Von niht mit einem woͤrtelī
10,50 Urhab gap vn̄ hiez ſi ſin
10,51 Als ez ſich huͥte zeiget
10,52 Gein diner craft ſich neiget
10,53 Alle lebinde creatuͥr
10,54 Siſt gehuͥr oder vngehuͥr
10,55 Dvͥ bibent gein dir vn̄ zittirt
10,56 Erteilit· welt· vn̄ wittirt
10,57 Swie er ſo wil ſo ſtat dcwett͛
10,58 Er ſitzit vf dez himils etter
10,59 Un̄ hat die erde inſin͛ hant
10,60 Beſlozzin im iſt gar bechant
10,61 Aller herzin ſinne
10,62 Beide vz vn̄ inne
10,63 Die ſiht er vn̄ ir willen
10,64 Er kan die hohvart ſtillen
10,65 Den ſvn wir einic anbettin
10,66 Uz ſime gebote niem͛ trettín
10,67 Mit willen einen halbin fuͦz
10,68 Vn̄ werbin vmbe ſinē gruͦz
10,69 So iſt mir h͛re dc wol kvnt
10,70 Wie oͮch geſprochin hat din munt·
10,71 Ich mac wol todē vn̄ gebī
10,72 Nach dem tode ein nvͥwiſ lebī
10,73 Ich ſlahe den lip vn̄ mach īwūt
10,74 Ich heile vn̄ machin wol geſvt̄
10,75 Da von ſo iſt din hohir name
10,76 So creftic· vn̄ ſo lobſame
10,77 Irkant mit ganzir wirde gelt
10,78 Von dirre welt inalle welt
10,79 Da wiget din froͮde rich gezelt
10,80 Fuͥr d͛ welte iamirs velt”
10,81 Un̄ do dv maget irgebet
10,82 Gein got ſo willeclichē tet

10,83 Do wart ertbiben groz
10,84 Da von ſich menic mur entſloz
10,85 Un̄ dc div ſtat erſchuͥtit wart
10,86 Von d͛ wund͛lichin art
10,87 Die got irzoͮgte dur die magt
10,88 Div dur inſtreit vil vnv͛zagt
10,89 Si wc ſin brut vn̄ ſin gemahel
10,90 Ir h͛ze hertir danne eín ſtahel
10,91 Inſin͛ mínne gehertet hat
10,92 Da von ſo brach ſi als einglc
10,93 Ir vngeloͮbin elliv zit
10,94 Uon d͛ ertbibin wit
10,95 So viel der got appolle
10,96 D͛ gap ſin ere zezolle
10,97 Vz im ſo wart vil menic ſtuck
10,98 Im wart erzeiget ein ſmah͛ drvc
10,99 Gelichir wiz nah vnheil
10,100 Uolleclich d͛ vierde teil
10,101 Dez tempils nid͛ wart gevalt
10,102 Dc menic ſel dem tiefil galt
10,103 Wan im wart ein groz geſchoh
10,104 Zeſtuͥre in ſin v͛ worhte loch
10,105 Ein mengi groz d͛ heidē wart
10,106 Mit den ewarten vngeſchart
10,107 Zetode da getruckit
10,108 Un̄ alſo friſch gezvckit
10,109 In den helleclichin nebil
10,110 Da dc fuͥr vn̄ oͮch d͛ ſwebil
10,111 Ir ſpiſe vn̄ och ir erbe wirt
10,112 Da iamir angeſt iem͛ birt

11,1 Da man ſnidit vn̄ meiͣet
11,2 Swc man alhie geſeiet
11,3 Da wiget div rehte wage
11,4 Dem lant man als dem mage
11,5 Man git alda dc rehte lot
11,6 Indclebin ald in dentot
11,7 Da wirt d͛ valſche furſprech
11,8 An ſiner zvngen vngerech
11,9 D͛ miete nieman da gert
11,10 Ez wirt alda nach rehtgew͛t
11,11 Zeſpot· wirt d͛ gelichzer
11,12 Vn̄ hie d͛ welt richzir
11,13 Als och den heiden geſchach
11,14 Dc mengir mit den oͮch ſach
11,15 Un̄ oͮch der riche keiſir
11,16 D͛ wirt an froͮden heiſir
11,17 Mit murdekeit erlaffen

11,18 D͛ hate tempils pfaffen
11,19 Zevare geſendit gē d͛ magt
11,20 Als her nach wol wirt geſagt
11,21 Nv wc div groz ertbibin
11,22 In ir zorne noch beliben
11,23 Stundē ein vil michil teil
11,24 Dc der keiſir vil vngeil
11,25 Floh von grozen vorhtē
11,26 Div im die wund͛ worhtē
11,27 Do ſprach zim d͛ ſuͤze lip
11,28 Dvͥ reine magt vn̄ nit eín wip
11,29 “Alexand͛ dv ſolt ſtan
11,30 Zvͦ dinem abgotte gan
11,31 D͛ iſt hie heime geſuͦchit
11,32 Uor got iſt er verfluͤchit
11,33 Un̄ alle die inhant fuͥr got
11,34 Die werdent oͮch dez tiefils ſpot
11,35 Sich wie er iſt gehandilt
11,36 Vn̄ wie er iſt gewandilt
11,37 In ein vil krankis ſtuppe
11,38 Dich hat dez tiefils wuppe
11,39 Begriffen hie vn̄ vmbezogē
11,40 Din ſelde div hat ſich v͛ſmogē
11,41 Liz vf die ſtucke clein vn̄ groz
11,42 Un̄ la ſi ſchowen din genoz
11,43 An wen ir gelovbint
11,44 Die ivch der ſelden roͮbint
11,45 Vn̄ darzvͦ die ewarten
11,46 Uon gote die verſcharten
11,47 Vn̄ och den and͛n allen
11,48 Die in dez todiz vallen
11,49 Sint alhie beclemmet
11,50 An libe an ſele erlemmet”
11,51 Och ſte· er vf ob͛ nv muge
11,52 Un̄ ez an ſinē creftin tuge
11,53 Vn̄ helfe den helfelozin
11,54 Den in valſchis koſin
11,55 Uon ſinent halbī iſt gelegē
11,56 Siv hant ſo vil von īgeplegē
11,57 Dienſtis dez er iſt vnwert
11,58 Swie ſin doch meng͛ noh beg͛t
11,59 D͛ ſinen ſchepher varn lat
11,60 Dez er iſt eigen hantgetat
11,61 Un̄ lat den hohin zimb͛man
11,62 Der vz erden machen kan
11,63 So mengen wund͛lichen lip
11,64 Beide man vn̄ darzvͦ wip
11,65 Vn̄ ander meníc creatuͥr

11,66 Div lebin hat von ſin͛ ſtuͥr
11,67 Wie mac ein man mit ſīnen
11,68 Den vnſin gewínnen
11,69 Dc ez geloͮbt an einē ſtock
11,70 D͛ iſt noch ſwechir dēneeīboc
11,71 D͛ iſt doch den hirten vnd͛tan
11,72 Un̄ muͦz nach ſinem willē gā
11,73 Zeholtz· vn̄ och zevelde
11,74 Dc ich mit warheit melde
11,75 Got iſt ſo wol geguͤtet
11,76 Dc er dar vmbe niht wuͤtet
11,77 Dc ich an ſiner milte ſpur
11,78 Er gap dem menſchē frie kvr
11,79 Zetunde vbil vn̄ guͦt
11,80 So wol im der nv hat dē muͦt
11,81 Dc er mit friem ſinne
11,82 Un̄ mit d͛ waren mínne
11,83 Irkennit der inhat erloſt
11,84 Von dem iem͛ w͛ndem roſt
11,85 Der dem tiefil iſt bereit
11,86 Mit ewiclichir ſtetekeit
11,87 Nv keren in den merē wid͛
11,88 Die ich v͛lazin hate ſider
11,89 D͛ tiefil d͛ in dem abgot
11,90 Die luͥte troͮc inſin gebot
11,91 D͛ walget indem ſtovbe
11,92 D͛ valſch vn̄ och der tovbe
11,93 D͛ wulte inder eſͣchín
11,94 Da ſach dc vngeweſchin
11,95 Uolk. mit den oͮgen
11,96 Offenlich niht toͮgen
11,97 Ich mein dc vngetoͮfte
11,98 Dc got ſo tuͥre koͮfte
11,99 Mit ſin ſelbis bluͦte
11,100 D͛ milte vn̄ och der guͦte
11,101 Dc wund͛ ſach da menic wib
11,102 Beide man vn̄ darzvͦ lip
11,103 Wie d͛tievil da gewarb
11,104 Dez froͮde vor den luͥten ſtarb
11,105 D͛ ruͦft ingrozim grimme
11,106 Mit einer luten ſtímme
11,107 “O Martina reine magt
11,108 Ein ſelic dirne hoh betagt
11,109 Dez hohſtē gotis ī dem himil
11,110 Dv biſt vil gar an allē ſchimel
11,111 Aller boſer ſuͥnden
11,112 Dc [mvoz] ich von dir kuͥndē

12,1 Un̄ darzvͦ menge tugende
12,2 Du haſt indiner iugende
12,3 Gemīnet ie den hohſtin got
12,4 Vn̄ wol behalten ſin gebot
12,5 Uz ſinem wege niht getrettē
12,6 Als dich ſin liebi hat gebettē
12,7 Nv haſt dv mich erſchreckit
12,8 Gar vnſanft erweckit
12,9 Uon mínē eigen huſe
12,10 Un̄ hie vz míner klvſe
12,11 Mit gewalte gar vertriben
12,12 Dc ich bin crefteloz beliben
12,13 Vn̄ bin von dir geneiget
12,14 Dv haſt mich gar erzeiget
12,15 Wie vngeſtalt wie vngehuͥr
12,16 Ich bin fur alle creatuͥr
12,17 Wie crank ich von nature bī
12,18 Dc wirt min grozir vngewī
12,19 Hie han ich lange zit v͛tribē
12,20 Un̄ bin mit ruwehie belibē
12,21 Ahte vn̄ nívnzic iar
12,22 Mit rehtir zal dc iſt war
12,23 Vndir keiſir auguſto
12,24 Sibin vn̄ drizic iar alſo
12,25 Dc mir nie kein vngemach
12,26 An mínē huſe hie geſchach
12,27 Un̄ och bi keiſir antoniē zit
12,28 Bin ich geweſin ane ſtrit
12,29 Fivnf vn̄ vierzic iar
12,30 Mit rvͦwe ſtille vn̄ offenbar
12,31 Sehzehin vndir alexander
12,32 Swc der vn̄ der ander
12,33 Iſt mit rehtir zal geweſin
12,34 Div bin ich elliv wol geneſī
12,35 D͛ het mich vn̄ min friez lebī
12,36 In din gewalt alhie gegebín
12,37 Er het in boſer akvſt
12,38 Gegebin mich in der v͛luſt
12,39 Die mir ir opfir brahten
12,40 Un̄ mich niht v͛ſmahten
12,41 Och wc der heiligen ſo vil
12,42 Alda her· vntz vf dc zil
12,43 Die dur ir ſchepphere
12,44 Mengir hande ſwere
12,45 Mit guͦtim willen hant gebittin
12,46 Un̄ ſo gedulteclich geſtrittin
12,47 In mengewis geletzit

12,48 Alſam ein zil geſetzit
12,49 Dur ſterchit mit geſchutze
12,50 Dc wc gar vn nutze
12,51 Wan ir mīne ſtete wc
12,52 Gein gotte denne ein adamc
12,53 Un̄ etſliche pfenden
12,54 An fuͤzin vn̄ an henden
12,55 Etſlich man rovbete
12,56 D͛ lide· vn̄ oͮch der hovbete
12,57 Etſlich͛ wart geſeget
12,58 Als noch ir zimbirluͥte pfleget
12,59 Da mit ir ivwer holtz dromē
12,60 Do wurdē etſlich genomen
12,61 Un̄ lebindic geſchunden
12,62 Als man nv tuͦt den hunden
12,63 Vn̄ etſlich gehenkit
12,64 Un̄ in dem mer ertrenkit
12,65 Vn̄ mengir ſlahte kvmb͛ groz
12,66 In yſen man ir mengen ſloz
12,67 In karger vn̄ in priſvn
12,68 Dur den lebinden gotis ſun
12,69 Dc ich doch nie wart offen
12,70 Un̄ alſo ſer getroffen
12,71 Als nv von diſen frowelin
12,72 Dc offenlich ich wordin ſchín
12,73 Min herſchaft iſt alſo wit
12,74 Geweſin vntz an diſe zit
12,75 Dc muget ir alle ſelbe ſehin
12,76 Als ich iv allen wil veriehin
12,77 Ich hat der boſten geiſte
12,78 In ganzir volleiſte
12,79 Under mir vier hundert
12,80 Die mir wurden geſundirt
12,81 Zwen vn̄ ſibinzic darzvͦ
12,82 Die beide ſpate vn̄ fruͦ
12,83 Waren mine knehte
12,84 Nach dienſtlichim rehte
12,85 D͛ meiſter wc ich vn̄ der voget
12,86 Der ieglichir kam gezoget
12,87 Un̄ brahte mir vnklegelich
12,88 Sibinzic ſelē tegelich
12,89 Vnder den ſo wc ein fuͥrſte
12,90 Der wc in der getuͥrſte
12,91 Dc er ein furſte von bozheit hiez
12,92 Der och dekeinen tac liez
12,93 Er brahte mir vil flizic
12,94 Selen ſehz vn̄ drizic
12,95 Der wc geheizin effigdon

12,96 Dez wc ich von im gewon
12,97 Die alle horten ī min ampt
12,98 Un̄ ich ir herre vnv͛ſchampt
12,99 Nv haſte frowe mich v͛tribē
12,100 Da ich vil lange bin beliben
12,101 Du haſt mich ſo gar v͛ſmaht
12,102 Din gebet iſt mir ein aht
12,103 Dv haſt mich gegebin zeſtuͥre
12,104 Dem helleclichim fuͥre
12,105 Nv weiz ich niht wa ich weſe
12,106 Da ich vor dinem ban geneſe
12,107 Un̄ ich die zit vertribe
12,108 Mit ſichirheit belibe
12,109 Dv haſt geſwechit mir mī lebin
12,110 Un̄ mich gewalteclich gegibē
12,111 Vriel dem engil her
12,112 Dez muͦz ich liden h͛zen ſer

13,1 Er hat minē vzganc
13,2 Uerbrennet gar dez bin ich cranc
13,3 Vn̄ muͦz gebinde lidín
13,4 Die criſtenheit v͛midin
13,5 D͛ mac ich keinen ſchadī tuͦn
13,6 Eſt ane minen danc ein ſvͦn
13,7 Doch hab ich noch den willen
13,8 Dc ich ſi gerne villen
13,9 Wolte hin alſ och da her
13,10 Svs ſtat min wille vn̄ min ger”
13,11 Un̄ ſprach in ſpotwis alſo
13,12 “Keiſir dv maht weſin vro
13,13 Dc dv mit grozim flize
13,14 So mengir hande wiſe
13,15 Funden haſt den criſten
13,16 Mit dinen hohin liſten
13,17 Dv haſt an diſen ſtunden
13,18 Dez ich wene funden
13,19 Einē ſtrengē kampfgenoz
13,20 D͛ ſol dich ſchiere machī bloz
13,21 Gewaltis vn̄ der eren
13,22 Div ſol er beidiv keren
13,23 In laſtir menicvalt
13,24 Dū̄ ſchanden ſolt w͛den alt
13,25 Din riche ſol ein ende nemē
13,26 Als dir von rehte ſol gezemē
13,27 Wan dv muͦſt iemir truren
13,28 Un̄ dine frovde erſuren
13,29 Dich ſtichit der lebinde angil
13,30 Armuͦt vn̄ mangil

13,31 Enpfahit dich geſwinde
13,32 Zeſtetim ingeſinde”
13,33 Diz ſprach mit lutem ruͦfe
13,34 Un̄ mit grozím wuͦfe
13,35 Mit weniclichir ſtimme
13,36 Egber vn̄ grímme
13,37 Griſgramen mit geſchreie
13,38 Mit tievillichir weide
13,39 Brvͤlende. mit clagelich͛ luͦt
13,40 Als er von reht vn̄ billich tuͦt
13,41 D͛ tievil varnde dur dē luft
13,42 Ir wcalda ein michil clvft
13,43 Boͤſer geiſte ſamenthaft
13,44 Den wc alda benomē ir craft
13,45 Vn̄ fuͦren an geleite hin
13,46 Uf ſchaden· vn̄ vf vngewín
13,47 Got tuͤ vbir ſi ſin ban
13,48 Vn̄ mache ſi an creftin lan
13,49 Un̄ ruͦche ſiner knehte pflegē
13,50 Vn̄ ſende vns ſin hohin ſegen
13,51 D͛ vns beſchirme vor der diet
13,52 Die er von himilriche ſchiet
13,53 Dur ir grozin hohvart
13,54 Div von erſt funden wart
13,55 Uon dem tiefil lucifer
13,56 Wan in beſc ein tumbe ger
13,57 Dc er dem wolte ſin gelich
13,58 Der in geſchuͦf· vn̄ himilrich
13,59 Dez wart er do geſchaffen
13,60 Als von im ſagint die pfaffen
13,61 So laſterlichin miſſeſtalt
13,62 Dc nieman lebt ſo rehte balt
13,63 Der in eineſt ſehe
13,64 Wie grulich vn̄ wie ſmehe
13,65 D͛ valſch iſt von nature
13,66 Den neme dez vnture
13,67 Un̄ wer ein oven hind͛ in
13,68 Glvͤiende vn̄ furin
13,69 Bereit· erfuͤr an alle twal
13,70 Von der geſiht in die kal
13,71 ſo we dem armen d͛ in ſol
13,72 ſteteclich inſiner dol
13,73 Schowen mit den oͮgen
13,74 Offenlich niht toͮgen
13,75 Do div verfluht geſelleſchaft
13,76 Dur die lufte fuͦr mit craft
13,77 Do wart ez alſo vinſter
13,78 Zeſwen halb· vn̄ wínſt͛

13,79 Dc da nieman niht geſach
13,80 Dc wunder dc alda geſchach
13,81 Dc der tiefil worhte
13,82 Dc braht ſo groze vorhte
13,83 Dem volke dc ez viel da nid͛
13,84 Un̄ wurdē alſo ſwach d͛ lidir
13,85 Ein zwivil groz ſi hind͛ kam
13,86 Beidvͥ wip vn̄ darzvͦ man
13,87 Wie ez ergan ſolte
13,88 Un̄ wie ezenden wolte
13,89 Wan ſi ſo groze wunder
13,90 Sahin ſiv da bi ſvnder
13,91 Div nie wan da vor geſchehin
13,92 Dez ſi da gotte muͦzen iehín
13,93 Der obin indem himel iſt
13,94 Der vns behuͦtit ane friſt
13,95 Sin wiſheit vn̄ ſin hohir liſt
13,96 Git vns an lip an ſel geniſt
13,97 Noh konde ſich d͛ keiſir niht
13,98 Vſ͛tā von ſīnen d͛ geſchiht
13,99 Nv prvͤfen diſiv zeichin
13,100 Un̄ rehten ſin erreichín
13,101 Er wc geſihteclichen blint
13,102 Als die verworhten alle ſint
13,103 In hat dc lieht erblendit
13,104 Dc alle truͤbe wendit
13,105 Un̄ himel vn̄ erde entluhtet
13,106 Div durren herzen fuhtet
13,107 Dc inder winſter gleſtet
13,108 Mengem fromden geſtet
13,109 Dem l[.]ívte· dc in dem lande wc
13,110 Un̄ an dez todis ſchatten ſc
13,111 Dc hat da lange gewandelt
13,112 Vn̄ wc vil vbil gehandelt

14,1 Davon ez kvme hate erbittē
14,2 Dc lieht da in der naht ēmíttē
14,3 Uon der megde wāme ſcheín
14,4 D͛ vil edil karwunkil ſteín
14,5 D͛ edil hohe werde gaſt
14,6 Von dem der ſeltzene glaſt
14,7 Al dur die erde wart geſehī
14,8 Un̄ och dez liehtē ſt͛nen p͛hín
14,9 Den Balaam der wiſſage
14,10 Gekvndet hat vor mēgē tage
14,11 Dc wc der rehte leitſtap
14,12 D͛ den drin kvngen gap
14,13 Geleite· der vnkvnden wege

14,14 Un̄ ſi fuͦrte ingotis pflege
14,15 Vntz ſiv den kvnic funden
14,16 Dem ſiv an denſtunden
14,17 Drivaltic opfir brahten
14,18 Dez ſiv ſich wol bedahten
14,19 Golt· wieroͮch vn̄ mirrē
14,20 Dar an ſunt ir niht irren
14,21 Dc golt tuͥtet kvngis gewalt
14,22 D͛ wc an im gar vngezalt
14,23 D͛ wieroͮch tuͥtet vnv͛ſchart
14,24 Dc er wc ein ewart
14,25 Un̄ der Leuiten vbir guͥlt
14,26 Von im ſo wart div e erfult
14,27 Div mirre och dc zetute gab
14,28 Dc man in ſolte inein grab
14,29 Legen nach gewonheit
14,30 Mit vil grozir bitterkeit
14,31 Divmirre iſt von nature bitt͛
14,32 Svz leit er dur vns mēgē zitt͛
14,33 Edc er vns zehulde
14,34 Breht vmbe vnſir ſchulde
14,35 Diz lieht die welt erluhtet hat
14,36 Diz lieht die valſchen niht lat
14,37 Geſehin alſam dē keiſir geſchach
14,38 Alexand͛ der och niht ſach
14,39 Un̄ ſich konde niht v͛ſtan
14,40 Dc diz alliz wc getan
14,41 Von genade dez hohſtē gotis
14,42 Un̄ von der craft ſis gebotis
14,43 Vn̄ ſin v͛hengede vn̄ ſin gewalt
14,44 Appollen abgot hat erwalt
14,45 Dez tempils och den vierdē teil
14,46 Un̄ dc der tievil· an ein ſeil
14,47 Gewalteclich gevangē wc
14,48 Vn̄ im erzoͮget grozir hc
14,49 Uon dem engel vriel
14,50 Dar vmbe dc er meníc ſel
14,51 In die helle hat verleit
14,52 Mit ſiner valſchē kvndekeit
14,53 Dc er nv tivr er arnet
14,54 Wan er iſt nv verbarnet
14,55 In die vinſtirn helle
14,56 In dc ſchant gevelle
14,57 Dc er iemer bvwen ſol
14,58 Mit der eweclichin dol
14,59 Div wunder vn̄ div zeichin
14,60 Div kvnden niht erweichin
14,61 Dez kvngis hert gemuͤte

14,62 Dc in flinſez fluͤte
14,63 Gehertet an vnſelden wc
14,64 Noch herter danne eī adamc
14,65 Nv werin die vbiln geiſte
14,66 Reht alſam geneiſte
14,67 Hin geſcheidē mit ir her
14,68 Ane danc· ſunder wer
14,69 Waren ſiv verſwunden
14,70 So gar anden ſtunden
14,71 Uon der hohin gotis craft
14,72 Div wart aninſigehaft
14,73 Vn̄ dc vil creftic gebet
14,74 Dc div ſuͤze maget tet
14,75 Dc wart von gote erhoret
14,76 Dez wart alda zerſtoret
14,77 Dc alte lanc oppfir
14,78 Dc valſch wc vn̄ koppfir
14,79 Un̄ och die laſterlichin ſitte
14,80 Die in lang waren mitte
14,81 Geweſin vn̄ an ge erbit
14,82 Dez menic ſele verderbit
14,83 Wc an gotis hulden
14,84 Die drvmbe muzen dulden
14,85 Gotis eweclichin ban
14,86 Ez werin frowen oder man
14,87 Oͮch hat div maget here
14,88 Den kvnican ſiner lere
14,89 Noch furbc me gepfendet
14,90 Enpfuͦzit vn̄ enthendet
14,91 Warin ſine valſchin gote
14,92 Un̄ hin geſcheiden mitirrote
14,93 Si hatim ſine wiſſagen
14,94 Mit gotis kvnſt alda entragē
14,95 Die waren von ir geſweigit
14,96 Ir hohſtir ſin geneiget
14,97 Wart von ir vn̄ gar genid͛t
14,98 D͛ meiſtir kvnſt genid͛t
14,99 Die an den hohſten ſt͛nen
14,100 Irſpehin vn̄ ir lernen
14,101 Konden fromdiv wund͛
14,102 Obvns hoh vn̄ vnder
14,103 Wie ez den luͥten ſol ergan
14,104 Wie ir gelucke ſolde ſtan
14,105 Un̄ wie div zit vn̄ div iar
14,106 Sich ſolden rihtē alfur war
14,107 Nach den ſiben planeten
14,108 Dez wolden ſiv propheten
14,109 Von ir ſelbir kvnſte weſin

14,110 Un̄ haten da von vil geleſín
14,111 Vn̄ wie der ſtern kometa
14,112 Den loͮf vn̄ ſine meta

15,1 Toͮgen indem firmament
15,2 Gat· vntz vf den ínnſten ſent
15,3 D͛ ſtern· iſt luͥzil luͥt erkant
15,4 Un̄ iſt vmb in alſo gewant
15,5 Dc er ſich ſelten ſchowen lat
15,6 Vn̄ ſwenner v͛borgen ſtat
15,7 So gat ein roͮch vn̄ ein kvnſt
15,8 Uon im als von dez tievilſ tūſt
15,9 Vn̄ ſwenne man den ſt͛nē ſiht
15,10 D͛ tuͥtit gerne ſo man giht
15,11 Urlug oder man ſlaht
15,12 Dc man tribet tac vn̄ naht
15,13 Er tuͥtet och gemeinē tot
15,14 An luͥten an vihe deztodiſ not
15,15 Er tuͥt och gerne tuͥre iar
15,16 Ich han den ſelbē ſt͛nē fuͥr war
15,17 Mit mínē oͮgen wol geſehín
15,18 Dez ich mit warheit vil v͛iehī
15,19 Si warn an dem geſtirne
15,20 So kvnſte rich ſo virne
15,21 Un̄ da zvͦ von den wínden
15,22 Die maht alda zekinden
15,23 Martina div vil mere
15,24 Un̄ och die zovbrere
15,25 Dit mit ir valſchen liſten
15,26 Die luge wolden friſten
15,27 Dem kvnge alda zeliebe
15,28 Vn̄ och dez opfirs diebe
15,29 Dez tempils ewarten
15,30 Die ander boſheit harten
15,31 Die ſluͦc der gotlich gewalt
15,32 Umbe ir boſheit menic valt
15,33 Der heiden ein michil p͛eſſe
15,34 Den wart mit vollem meſſe
15,35 Irſunde gar vergolten
15,36 ſwc ſiv alhie behalten
15,37 Mit ir vngelovbin
15,38 Dem valſchin vn̄ dem toͮbin
15,39 Den ſiv niht wolten lazin
15,40 Dez wurden ſiv verwaſin
15,41 Dc ſiv die ſlangen azín
15,42 Un̄ ſiv dez niht entſazín
15,43 Der keiſir do mit grīme
15,44 Mit toblichir ſtimme

15,45 Hiez er die maget vahin
15,46 Vn̄ ſine buͦbin ſmahin
15,47 Die vf ir minneclichin nack
15,48 Ir gabin mengen hals ſlac
15,49 Dc wc in vngemeze
15,50 Dc die valſchis reze
15,51 Ein ſo ſchonis bilde
15,52 So kvͥſche vn̄ och ſo milde
15,53 So frevillichin mit gebendē
15,54 Solten ane wenden
15,55 Dc von himil d͛ werde helt
15,56 Hat· im ſ<.>ᵉlbir vz erwelt
15,57 Der dc beſte erkennen kan
15,58 Der werde hohe zimber man
15,59 D͛ diz bilde ſelbir ſneit
15,60 D͛ hat gezierde vil geleit
15,61 Daran mít grozím flize
15,62 Ir antluͥt lilien wize
15,63 Wc vn̄ darzvͦ roͤſeleht
15,64 Dc ez dem brvͥtgoͮme moͤht
15,65 Uon ſchulden wol gevallen
15,66 Eín tumbe ſunder gallen
15,67 Gap ir libe eín reínes tach
15,68 Do er ir herce ſo reín erſach
15,69 Un̄ ein ſo mínnecliches cleit
15,70 Von dem iv wirt ein teil geſeit
15,71 Diz iſt von dem hemede · An ir hut eín hemede
15,72 Gemachit harte fremede
15,73 Wan ez wart níe geſpunnē
15,74 Noch gebleichit an d͛ ſunnē
15,75 Noch vz gelwem flahze
15,76 Geverwet nach dem wahze
15,77 Ez wc och niht von hanfe
15,78 Geblvwen ín dem ſtanfe
15,79 Ez wc och ane zotten
15,80 Gezeltet noch gebrotten
15,81 Dc werk wc vngeblvwen
15,82 Wan ez wart níe gebuwen
15,83 Ez wart noch níe geſeiet
15,84 Gelochin noch gemeiet
15,85 Dc hemde wart nie gewebē
15,86 Dc got der megde hat gegebē
15,87 Nv ſprechint wie im were
15,88 Dc der wunderere
15,89 Siner liebin brvͥte gap
15,90 Dc nie menſchin hant gewap
15,91 Swer ez koͮfen wolde
15,92 Der moht ez niht vō golde

15,93 Noch mit ſilbir wid͛ wegin
15,94 Da mit d͛ himelſchliche degī
15,95 Sin reinis bilde hat becleit
15,96 Dc wc div wize kvſchekeit
15,97 Die got ſo ſere mīnet
15,98 Dc man im abgewínnet
15,99 Sin riche· vn̄ ſwez d͛ m̄ſche g͛t
15,100 Dez wirt er allis gar gew͛t
15,101 D͛ megde megtuͦme
15,102 In dem hohſten ruͦme
15,103 Uor gotis oͮgen bluͤíet
15,104 Da bi div ſele trvͤiet
15,105 Vn̄ wirt da von geſpiſet
15,106 Als mich div warheit wiſet
15,107 So ſīt dcrehte megde die
15,108 Die got gemehilt warē hie
15,109 Edc ſiv von der welte
15,110 Un̄ von ir mínne gelte
15,111 Waren iht bekrenkit
15,112 Un̄ dar vnge[wen]kit

16,1 Ir muͦt beliben ſtete
16,2 In der vil reinen wete
16,3 So dc ie fruͤer w͛e geſchehin
16,4 So bezzir vil dez muͦz mā iehī
16,5 Der eren riche Beda
16,6 Sprichit· an einer ſtat da
16,7 “Die megde ſun· vn̄ iſt ir reht
16,8 Mit ir geberden w͛den ſleht
16,9 Un̄ ir natur erſchricken
16,10 Gein manlichen blicken
16,11 Vn̄ gein ir rede ſere ſchamen
16,12 Ir wort div ſvln halb erlamē
16,13 Mit fuge ínír munde
16,14 Uon bluger vrkvnde”
16,15 Der guͦt ſant Bernhart
16,16 D͛ wiſet vf die ſelbín vart
16,17 Er giht d͛ bluͤíende magtuͦm
16,18 Allir tugende ſi eín bluͦm
16,19 Vn̄ eín dur luͥhte gímme
16,20 Ir lut hat ſuͤze ſtímme
16,21 Eín ſweſtir der engel
16,22 D͛ kvͥſche eín lilien ſtengel
16,23 Eín glasvc der criſtenheit
16,24 Dc dur luhten ſchín treít
16,25 Vn̄ och der ſele ein lebíndes lieht·
16,26 Dar abe g[ot] ſelbe níht ēſchíet
16,27 Sit trítte[t] [li]ſe geluſte

16,28 Un̄ oͮch ir a[kv]ſte
16,29 Mit craft vnder die fuͤze
16,30 Un̄ och ir valſche ſuͤze
16,31 Si vbir windet die loͤſē geiſte
16,32 Un̄ ir brímnenden geneiſte
16,33 Si verſmahet gar die welt
16,34 Ir gezierde ir froͮde ir loníſgelt
16,35 Si wirfít alle froͮde níder
16,36 Vn̄ rihtet crank gemute wid͛
16,37 Si iſt ein ſchilt vn̄ och eín w͛
16,38 Fur der ſvndē. wuͤtēs her
16,39 Sant Auguſtínꝰ ſchribet
16,40 Swer índem fleiſch belibet
16,41 Un̄ doch ane dc fleiſch lebet
16,42 Vn̄ dez geluſten wider ſtrebet
16,43 D͛ hat eín irdiſch lebín niht
16,44 Er hat mít gotis engiln pfliht
16,45 Swer engilſchlich nature
16,46 In menſchlichir figure
16,47 Un̄ ín dem fleiſch erwirbit
16,48 Vn̄ ſín vntugende erſtírbít
16,49 Daſt grozír ere vn̄ hoh͛ lon
16,50 Un̄ bringet wírdeclich͛ kron
16,51 Da[nn͛e] ſi von ím ſelbín hat
16,52 Vn̄ ín keín kvmb͛ ane gat
16,53 D͛ engil hat die ſelecheit
16,54 Uon got der hat ín ſo breit
16,55 Dc er niht boͤſer dínge gert
16,56 Er iſt dez beſten gar gew͛t
16,57 So muͦz div maget erſtritín
16,58 Mit herten vbilen zítín
16,59 Un̄ muͦz vil dicke erſwitzín
16,60 Dc ſi den boſen hitzín
16,61 Dez geilen fleiſchis muge en gan
16,62 Vn̄ bi der reínekeit geſtan
16,63 Der tiefil treít ír ſtetín hc
16,64 Dur dc ſi wil erwerben dc
16,65 Dc den engiln iſt erkorn
16,66 Un̄ von nature angeborn
16,67 Ein engil weſín alt eī magt
16,68 Als vns dvͥ ſchrift mit warheit ſagt
16,69 Iſt v[il] gar vnmuglich
16,70 Vn̄ ander ſtete trugelich
16,71 Ez muze vō gotis genadē weſē
16,72 D͛ hat ſiv beide vz erleſín
16,73 D͛ magtuͦme ſweímet
16,74 Als im got hat beneimet
16,75 In eweclichir wunne

16,76 Obmenſchin kvnne
16,77 Un̄ obir nature hoh
16,78 Wan ſi der welte vnfuͦre floch
16,79 Ez ſprichit ſant Bernhart
16,80 “Den megdem zimt vō reht͛ art
16,81 Driv dinc div ſi wol zierint
16,82 Ob ſi div niht verlierínt”
16,83 Scham an ir oͮgen vn̄ irantluͥt
16,84 Dc er īratet vn̄ gebuͥt
16,85 Dc and͛ dcer meínet
16,86 Dc iſt alſo erſcheinet
16,87 “Si ſvn ir wort einvaltic
16,88 Sin· vn̄ gar gewaltic
16,89 Dc ſiv iht varen vzſir wege
16,90 Dc dritte han in guͦtir pflege
16,91 Dc iſt willige armuͦt
16,92 So iſt der ſchaz wol behuͦt
16,93 So machit alle guͦt
16,94 Un̄ ir ſint alle tugende fruͦt”
16,95 Uō den megden ſprichit ſꝰ
16,96 D͛ guͦte ſant ýſodorus
16,97 “Swelh magt iſt andē libe ein· magt
16,98 Un̄ ir der muͦ[t] darvnd͛ wagt
16,99 Vn̄ niht reht͛ ſtete pfliget
16,100 Div hat dē fleiſch niht āgeſiget
16,101 Un̄ mac eī magt geheizē niht
16,102 Diewile d͛ muͦt dē libe nit giht
16,103 D͛ muͦt d͛ muͦz dem libe
16,104 An mannē· vn̄ an wibe
16,105 Vn̄ och der lip dem muͦte
16,106 Mit vnv͛ſcharter huͦte
16,107 Jem͛ ſtete kvſche pflegē”
16,108 Iſt dez an beiden niht geſchehī
16,109 Dē wirt och niht d͛ megde lō
16,110 Noch dvͥ megtlich kron
16,111 Div da heizit Aureola
16,112 Dvͥ hat vil hohin pⁱs alda

17,1 Die die maget zehimil tragēt
17,2 Diehie dem fleiſche wid͛ ſagēt
17,3 Aureola iſt ſunderlich
17,4 Ein kron gemachit wund͛lich
17,5 Wan div kron iſt zwivalt
17,6 Nach wunſche gar. vn̄ gar geſtalt
17,7 Die ſi tragent elliv zit
17,8 Umbe irzwivalten ſtrit
17,9 Dc ſi ir fleiſch vn̄och ir bluͦt
17,10 Hant vbir wundē vn̄ir muͦt

17,11 Die welt. vn̄ och ir furſten
17,12 Sint von ir richen hurſten
17,13 Vil dicke hie zerkretzit
17,14 Dez ſintz wol ergetzit
17,15 Mit Aureola dem kranze
17,16 Uon zwivaltem glanze
17,17 Er iſt genant nach golde
17,18 Die megde hant in ze ſolde
17,19 Die in dem fleiſch erworbēhāt
17,20 Dc den engiln iſt benant
17,21 Von got d͛ ſi alſo geſchuͦf
17,22 Dc in niht tuͦt d͛ welte [w]uͦf
17,23 Diz iſt div reíne kvſchekeit
17,24 Uor got ein vzirweltís cleit
17,25 Dc er Martinen hat gegebē
17,26 Vmb ir kvſchis martir lebē
17,27 Svz wc ſin vzir weltiv brvt
17,28 Becleidet an ir wizin hut
17,29 Diz iſt von dem rokke Dar vbir hat ir got geſníttē
17,30 Ein rock nach guͦten ſítten
17,31 Dc wc div frie míltekeit
17,32 Mit dem div reíne wc becleit
17,33 Si gap irlip mít frier wal
17,34 Dur got índez todis val
17,35 D͛ ſele tot· den meín ich niht
17,36 Ze dem hat ſi deheíne pfliht
17,37 Ich meín alhie dez libes lebī
17,38 Dc wart gewehſilt vn̄ wc gegen
17,39 Vmb dc lebī dc iem͛ ſtat
17,40 Da froͮde nah froden nvͥwe ſtat
17,41 Got ſelbe lobt miltekeit
17,42 Da von ir lob muͦz weſī breít
17,43 Got neínmít ſi d͛ ſeldē kínt
17,44 Die hie vf erde [milte] ſínt
17,45 Un̄ ſprichit vz ſínē wítzein
17,46 “Ir ſunt dc ertrích beſítzín”
17,47 Dc iſt gemeínet ín drie wiſ
17,48 Dc erſte iſt der welte prís
17,49 Div welt div minnet miltekeit
17,50 Un̄ wírt ir lob vō mílte breit
17,51 Dc andiriſt dc ertrich
17,52 Dc er beſitzit frolich
17,53 Vmbe die milte die er hat
17,54 Vn̄ ez ím got mít fride lat
17,55 Dc drítte dc iſt· ín wírt gebē
17,56 Ein alſo reht ſvͤzes leben
17,57 Alhie ioch vf d͛ erde
17,58 So rein vn̄ och ſo w͛de

17,59 Dc got inſolhir ſuͤz git
17,60 Alle tage vn̄alle zit
17,61 Dc ſiv der welt ſuͤze wegint
17,62 So hie die tumbe luͥte pflegīt
17,63 Reht alſ einē fulin miſt
17,64 In iſt d͛ ſuͤze criſt
17,65 So ſuͤze zallir ſtunde
17,66 Inherzē· vn̄ och inmunde
17,67 Dc ſi reht ein himilrich
17,68 Hant vf diſem ertrich
17,69 Ez redet alhie mī oder mūt
17,70 Dc doch dem h͛zen iſt vnkvt̄
17,71 Wā ich leider nie bevant
17,72 Dc ich den lutē tuͦn erkant
17,73 Wā niemā gantze froͮde mac
17,74 Gehabin einen halben tac
17,75 In irre eht iemir etſwc
17,76 Dc in der froͮde machit lc
17,77 Sw͛ ſolhe froͮde erwirbet
17,78 Div hie noch dort verdirbet
17,79 D͛ iſt hie vn̄ dort ein ſelic mā
17,80 Dc ich nv da von reden kan
17,81 Un̄ mir doch iſt ſo wilde
17,82 Diſt ein gelichis bilde
17,83 Als d͛ fur eine kreme gat
17,84 Da mā vil krames ſchowē lat
17,85 Dez in wol geluſtet
17,86 Un̄ ez vil dicke kvſtet
17,87 Vn̄ och dez crames einc ſint
17,88 Dc iſt im froͮde vn̄ oͮch pín
17,89 Da von ſo horent dē gotiſ rat
17,90 Den er gegebin dē miltē hat
17,91 Got ratet dc wir milte weſē
17,92 D͛ het och allir beſt geleſen
17,93 Ind͛ ſchuͦl der wiſheit
17,94 Div ſo tief vn̄ och ſo breit
17,95 Swer da von gedenkit
17,96 Zeverre· d͛ wirt bekrenkit
17,97 Vn̄ der ſelbin witze fri
17,98 Div im iſt von nature bi
17,99 Got git vns ſine lere alſo
17,100 In dem ewangelio
17,101 “Lernēt bi mir milte ſin
17,102 Ich bī d͛ milte ein voll͛ſchrin
17,103 Vn̄ lernēt bi mír demuͦt
17,104 Div alle tugende tuͦt behuͦt
17,105 Wan ich bín milt vn̄ demuͦte
17,106 Un̄ vbir fluzzic aller guͤte”

17,107 Swer tuͦt dc er leret
17,108 Dez lere vn̄ rat iſt geerit
17,109 Dem lerer ez niht wol ā ſtat
17,110 Vn̄ in div lere bereſpet hat
17,111 Leren. vn̄ niht ſelbe tuͦn
17,112 Daz iſt ein ſpot· ein od͛ ruͦn

18,1 Wer mohte dem getruwen
18,2 Uf ſinen rat getruwen
18,3 Er ſpᵃch “mín ioh iſt ſenfte gar
18,4 Zetragen· ſwer ſin nimet war
18,5 Der treit ez ſenftecliche
18,6 Wan ez giltet himilriche
18,7 Min burde iſt och gar lihte
18,8 Wan ich ſi ſelbe wihte
18,9 Ich han ſi drizic iar getragē
18,10 Un̄ vierdhalbis vf minē kagē
18,11 Sw͛ nv nach mir welle gan
18,12 Als ich im vor gegangē hā
18,13 D͛ ſol ſin ſelbis verloͮgen
18,14 Offenlich vn̄ toͮgen
18,15 D͛ ſol ſin cruce tragē enbor
18,16 Un̄ treitē vf mínē ſpor”
18,17 D͛ man d͛ ſo nach ſin͛ maht
18,18 Dc cruce tragen tac vn̄ naht
18,19 Beſcheidenlich vn̄ v͛irt
18,20 Wan der hímilſchliche wirt
18,21 Wil miltes ingeſinde
18,22 Habin· ſwa ers vinde
18,23 Dc got die miltē minnet
18,24 Dez ſint ir wol beſinnet
18,25 An moyſes dem w͛den helt
18,26 Den got hat ſelbe irwelt
18,27 Vbir ſin volk zepfleger
18,28 un̄ oͮch zeinem weger
18,29 In míttín dur dc rote mer
18,30 Da fuͦrte er dc gotis her
18,31 Dem kam nachiagende do
18,32 D͛ vbil kvnic pharao
18,33 Der wart alda entrenkit
18,34 Un̄ in die helle geſenkit
18,35 Als ir wol dicke hant v͛nom̄
18,36 Ich wil dc alte mere dromē
18,37 Moyſes der wc erkant
18,38 D͛ milteſt m̄ſche dē mā do vāt
18,39 Got wart níe m̄ſchen ſo heīlich
18,40 Dez ᵉrgiht div ſchrift gemeilich
18,41 Untz an criſtez geburt

18,42 Mit rede vn̄ mít antwurt
18,43 D͛ och der miltekeit genoz
18,44 Wan div iſt vor gote ſo groz
18,45 Dc er da mítte wolde
18,46 Becleidē als er ſolde
18,47 Martínā die reínē magt
18,48 Div ſínē ogen wol behagt
18,49 Got mín̄et den d͛ frolich git
18,50 Un̄ mit gabe niht lange bit
18,51 Dc ſich alſo betuͥtít
18,52 Swer trureclichen butít
18,53 Von ím die gabe mít d͛ hāt
18,54 Dē ſi von warheit dc bekant
18,55 Dc er den nvtz verlorn hat
18,56 D͛ von der wider gabe gat
18,57 Diz iſt von der ſvggnıgͤnie Got hate d͛ wandils frien
18,58 Eine ſuggeníen
18,59 Ubir den rock geſníttē wol
18,60 Als man obrockín tragē ſol
18,61 Dc wc div gerehtekeit
18,62 Von der vil eren iſt geſeit
18,63 Div iſt nv als ich wene
18,64 Uil luten ſelzene
18,65 Div wc d͛ megde wol bechant
18,66 Wan ſi gap eín ſchones pfāt
18,67 Ir lip dur die gerehtekeit
18,68 Dez iſt vn̄ wirt ir lob breit
18,69 Si iſt eín harte froͤmder gaſt
18,70 Si iſt mengē verrer dā eī raſt
18,71 D͛ ſi doch weinet bi ím han
18,72 Den lat ſi laſterlichín ſtan
18,73 D͛ wan d͛ truget dicke
18,74 Die liehten oͮgen blicke
18,75 Wan ſint nv die gerehten
18,76 Weizgot ſiv muͦzen vehten
18,77 Mit mengir hande luͥten
18,78 Die ſi wellen truͥten
18,79 Mit den valſchen míeten
18,80 Die och da her v͛rieten
18,81 Die crank gemuͦten riht͛
18,82 Den ſint die míete wol gerer
18,83 Beide ſtille vn̄ offenber
18,84 Tvͦ ſi vil mēgen witze ler
18,85 Dvͥ miete gar zehove fur
18,86 So muͦz vil dicke vor d͛tvr
18,87 Dc gotis reht beliben
18,88 Wer mohte gar geſchribē
18,89 Wcdiv míete wund͛s kan

18,90 Ez muͤze tuͦn eī muͤzic man
18,91 Swer bi der rehtekeit geſtat
18,92 Un̄ ſi von ím niht triben lat
18,93 D͛ muͦz halten mengē kanpf
18,94 D͛ gitſackzvhit als eín krāpf
18,95 Zeſamen menge zvngen
18,96 Dem alten· als dem íungen
18,97 Sw͛ wil gerehteclichē lebín
18,98 D͛ muͦz dez vatters ſich bewegē
18,99 Sweſter vn̄ brvͦdir
18,100 Un̄ were der eín fuͦdir
18,101 Vn̄ wider die kvnde grínē
18,102 Die froͤmden vn̄ die ſínen
18,103 Als och div reíne ſuͤze magt
18,104 Uon der cleide ich hā geſagt
18,105 Div zarte gotis amíe
18,106 Wie ir ſuggeníe
18,107 Wc vz rehtekeit gemaht
18,108 Als der vil guͦten wc geſlaht
18,109 Dvͥ wc gefurrierit mít zvht
18,110 Div hat ze megden ie ir fluht
18,111 Ir ſtrit d͛ wc ſo zvhtic
18,112 Ir lere ſo genuhtic

19,1 Dc menic heiden ir genoz
19,2 D͛ ínabrahames ſchoz
19,3 Frolich wart gefuͤret
19,4 Da niem͛ in beruͤret
19,5 Dirre welt ſwere
19,6 Sin froͮde dvͥ iſt mere
19,7 Dvͥ zvht dvͥ ſtillit mengē zorn
19,8 D͛ von den luͥtē wirt erkorn
19,9 So ſiv wolten vbil tuͦn
19,10 Div zvht dar vnd͛ machit ſvͦn
19,11 Div zvht div mínne weckit
19,12 Div zvht den zorn erſteckit
19,13 Div zvht div k͛et vientſchaft
19,14 Zerehtir liebi mit ir craft
19,15 Un̄ och ir nvtz inellvͥ lant
19,16 Div zvht tuͦt alletugēde erkāt
19,17 Dvͥ zvht beiagt d͛ viende gunſt
19,18 Dc iſt ein wund͛lich kvnſt
19,19 Dc ſint die zvht niht vͤbē wēt
19,20 Noch ir muͦt nach ir niht ſēt
19,21 Un̄ ſi doch mínnēt durir fuͦc
19,22 Dc ſi iſt kvrteiz vn̄ cluͦc
19,23 Got hat d͛ magt ein hemede
19,24 Gemachit harte fremede

19,25 Ein rock ein ſuggenie
19,26 Zvͦ der himelſchen ſtorie
19,27 Da ſi von reht geordnit wc
19,28 Noch hat er becleidit ſi bc
19,29 Diz iſt von dem mantel · Mit einē mantel d͛ wc rich
19,30 Gemachet harte wund͛lich
19,31 D͛ wc gewurkit vz gedult
19,32 D͛ tugende vil ein vbir gult
19,33 Owe wer iſt gedultic
19,34 Dez bin ich leider vnſchuˡdic
19,35 Ich bin der ſi da nande
19,36 Un̄ ſi doch nie erchande
19,37 Div der megde mantel wc
19,38 Vn̄ dahte dc vil reine vc
19,39 Dez tuͥren mantils vmbeſweif
19,40 Die magt· vn̄ ir gewant begreif
19,41 Un̄ wc doch offē vornē
19,42 Dc man d͛ hohgebornē
19,43 Cleider kos darvnder
19,44 Ieglichis beſund͛
19,45 Och ſprichit ſant B͛nhart
19,46 Von der gedult vnv͛ſchart
19,47 Dc den gedultigen man
19,48 Div welt niht vbirwīdē kā
19,49 Noch allis dc vf erde lebt
19,50 Diewile er and͛ tugēde clebt
19,51 Dc ich die rede mache kvrtz
19,52 Gedultekeit dc iſt ein wurtz
19,53 Uon der alle tugende gant
19,54 Vn̄ ir craft von ir hant
19,55 Wā als dvͥ wurz treit dē boͮn
19,56 Alſo treit ſi den ſweren ſoͮn
19,57 Vf ſwc man arbeit vf ſi leit
19,58 Dc treit wol div gedultekeit
19,59 Och ſprichit von gedult alſꝰ
19,60 Der guͦte ſant Gregorius
19,61 Dc ſi den zorn ſtillet
19,62 Der dicke wid͛ billet
19,63 Si zoͮmet och die zvngen
19,64 Den alten als den iungen
19,65 Si ſchirmt och dcgemuͤte
19,66 Uor vbil vn̄ vor vnguͤte
19,67 Vn̄ behalt och in gelucken
19,68 Demuͦt von boſen tucken
19,69 Ir ſvn dc von ir merken
19,70 Dc ſi dc herze ſterken
19,71 Kan· inwiderwertekeit
19,72 Da von ſo iſt ir lob ſo breit

19,73 Div ſelbe tugent git geleit
19,74 Un̄ von dem tiefil ſichirheit
19,75 Job der hat die ſelben tugēt
19,76 Beweret och mit ſin͛ mugēt
19,77 Den d͛ tievil ane vaht
19,78 Mit craft mit allir ſin͛ maht
19,79 So wc er ie ſo vollekomen
19,80 Dc er hat den ſig genomē
19,81 Un̄ ander menic w͛der helt
19,82 Der von d͛ welt iſt vil geq\&lt
19,83 Nv wc der mantel vnd͛zogē
19,84 Mit tuͥrē fvͦter vnbetrogen
19,85 Div vedir wcdvͥ hohe ſchame
19,86 Vor gote iſt wert d͛ tvͥre name
19,87 Er iſt och hie den livtē w͛t
19,88 D͛ herze tugent vn̄ erē gert
19,89 Dvͥ ſcham dvͥ leret gute ſitte
19,90 Un̄ lat niht gan vz erē ſcritte
19,91 Dvͥ ſcham gein ſeldē gat ēzelt
19,92 Dvͥ ſcham die toͮgen niht v͛melt
19,93 Dvͥ ſchā dvͥ zieret mēge zvht
19,94 Un̄ hat zereinē h͛zen fluht
19,95 Scham div leret warheit
19,96 Si hat der lugewid͛geſeit
19,97 Dvͥ ſcham div ogen zieret
19,98 D͛ munt vō ſchame ſmíeret
19,99 Scham iſt ein hoh͛ leitſtab
19,100 Den got den megdē ſelb͛ gab
19,101 Wc ſolten frowen ane ſcham
19,102 Reht alſ die ſpeltē anerame
19,103 Scham iſt allir tugēd eī zoͮm
19,104 Iſt alliz ane ſcham ein troͮm
19,105 Iſt ein rittir ane ſcham
19,106 Dez er iſt vor d͛ welte lam
19,107 Scham git allen tugēdē rat
19,108 Da man ſi nach ir tugēde hat
19,109 Si treit den hoh gelobtē nam̄
19,110 Si kan div wildē oͮgen zamē
19,111 Scham tilget menge ſivnde
19,112 Edc ſi kam zekvnde

20,1 Vn̄ ſi dem riht͛ w͛de geſagt
20,2 So hat ſi ſcham vor gote v͛iagt
20,3 Scham deckit menge miſſetat
20,4 Dvͥ ſcham git allē tugēdē wat
20,5 Scham cleidit wip vn̄ darzvͦ man
20,6 Nv horē wc ſi fuͦge kan
20,7 Wie mac ſi ſo vil cleider gebē

20,8 Si kan doch ſpínnē noch webē
20,9 Un̄ vint ir oͮch niht veile
20,10 In der welte teile
20,11 Ich ſprich inein͛ bihte
20,12 Si mac die cleiden lihte
20,13 Die ir gewant mit rehte tragēt
20,14 Als vns div buͦch d͛ warheit ſagēt
20,15 Man welle ſi dāne ſuͦchē
20,16 An den ſwarzē buͦchen
20,17 Ob man ſi da vinde
20,18 Dez tievils ingeſinde
20,19 Nv bittē wir die maget clvͦc
20,20 Dvͥ dc gewant mit rehte truͦc
20,21 Wan ſi wc ir mantels vedir
20,22 Un̄ wc als ich iv ſage enwed͛
20,23 Eíchvrnin noch merderín
20,24 Noch vehe vn̄ hermín
20,25 Si wc eht ſvz von hoh͛ koſt
20,26 Vn̄ ſchirmde vor hitze vn̄ vor froſt
20,27 Svz wc dvͥ magt bevāgē
20,28 Mit einem mantel langen
20,29 Ane ſnit vn̄ ane nat
20,30 Diz wcein wund͛lich wat
20,31 Der meiſt͛ iſt och wund͛lich
20,32 Der div cleider ſunderlich
20,33 Kan fínden ane ſchere
20,34 Diz iſt ein fremdes mere
20,35 Un̄ kan ſi machin ane hant
20,36 Sin werk tuͦt in vil wit erkāt
20,37 Er mac wol ſin vil ſpehe
20,38 Sin ſnit der iſt ſo wehe
20,39 Hei ſolt ich nach dē willē mī
20,40 Iemir bi dem meiſtir ſin
20,41 In ſiner ſpehin ſchuͦle
20,42 Bi ſinem werch ſtuͦle
20,43 Ich wolte wunder machin
20,44 Von ſelzenen ſachin
20,45 Ich wolte mere lernen
20,46 Dāne alle die von ſalernen
20,47 Ie gelaſen vn̄ geſchriben
20,48 Vn̄ noch zeparís ſīt beliben
20,49 Ich wolte die ſtein metzin
20,50 An kvnſten alle letzin
20,51 Un̄ ſwc vf erde w͛kis iſt
20,52 Dc duhte mich eī krank͛ liſt
20,53 Nv lazen diſe zavil rede
20,54 Vn̄ gangē wid͛ an die pfede
20,55 Da wir die rede gelazē han

20,56 Dvͥ von dem mantel wc getā
20,57 Un̄ wie d͛ ſuͤzin megde cleit
20,58 Nach gotis willen wc bereit
20,59 Mantel. ſuggenie. roc. hemede wiz
20,60 Dc wc bereit wol nach fliz
20,61 Dvͥ guͦte hat als ir gezan
20,62 Diz iſt von dem Fvͥrſpan · Uor an ir bruſt ein furſpan
20,63 Als ich mich nv verſinne
20,64 Dc wc div ſuͤze minne
20,65 Div lac ínírme h͛zen
20,66 Dc hate ſenften ſm͛zin
20,67 Von d͛ minne wunden
20,68 Die ſtuͦndē vnderbundē
20,69 Un̄ ſun och niem͛ w͛den geil
20,70 Ir· lip· ir guͦt· wc alliz veil
20,71 Dur den ſi da hat v͛wunt
20,72 Mit mīne vnz an ir h͛zē grūt
20,73 Ein wort dc ſprichit Salomō
20,74 Vz ſines wiſen mundis don
20,75 Div mínne iſt ſtarc alſā d͛ tot
20,76 Uf erde wart nie groz͛ not
20,77 Danne hie dez libez ſterben
20,78 Gewonlich· vn̄ verderben
20,79 Nv merkint an dem ſinne
20,80 Dc div ſtarke mínne
20,81 Dem tode iſt gelichit
20,82 Wan dem tode wichit
20,83 Swem got vf erde hat gegebī
20,84 Sin vn̄ och verganclich lebī
20,85 Da von iſt niht ein wund͛
20,86 Swelh h͛ze hie beſunder
20,87 Die ſtarkin mīne enphahet
20,88 Dc ez iemir ſmahet
20,89 Der welte liebi vn̄ och ir gunſt
20,90 Als ein zornic karke brvnſt
20,91 Oͮch ſprichit vō der mīnē ger
20,92 Ein meiſter heizit ꝓſper
20,93 Dc div gewere mīne ſi
20,94 Ein gerehter wille fri
20,95 D͛ von dirre welte guͦt
20,96 Gantzlich gekeret hatdē mvͦt
20,97 Un̄ gar zegot gefuͦget iſt
20,98 Stete an allen valſchē liſt
20,99 Oͮch ſprichit ſant Auguſtin
20,100 Von d͛ hohin mínnē ſin
20,101 Dc div minne die mā mach
20,102 Gelazin ſtunde alder tac
20,103 Dc iſt div ware mīne niht

20,104 Div ware dvͥ hat iem͛ pfliht
20,105 Zvͦ d͛ wernden ſtetekeit
20,106 Un̄ hat von ir ein guͦt geleit
20,107 Sant Auguſtin ſprichit mer
20,108 Von der ſteten mīne her
20,109 “Ich wande mit den oͮgen
20,110 Got begrifen toͮgen
20,111 D͛ menſchelichen beſcheidēheit
20,112 Dc wc von mir eī affenheit

21,1 Wan niemā in begrifen kan
21,2 Wedir wip noch darzvͦ man
21,3 Wan mit dem oͮgen d͛ mínne
21,4 Vn̄ mit dez geiſtes ſinne
21,5 Wan ſi iſt ein ſumme
21,6 Allir gutir tat allumme
21,7 Ein heil allir guͦtir ſitte
21,8 Da erkennet man ſi mitte
21,9 Siſt allirtugínt ein vb͛ gult
21,10 Mit d͛ minne ſint erfult
21,11 Ellvͥ himelſchen gebot
21,12 Div ie gebot d͛ milte got
21,13 Si todit alle ſivnde
21,14 Un̄ hat von gote vrkvnde
21,15 Dc ſi die ſvnde ſwendet
21,16 Ir kneht zegote ſendet
21,17 Si iſt ein lebin allir tugent
21,18 Vn̄ git in craft vn̄ darzvͦ mugent
21,19 Un̄ gruͤnēt ind͛ mīne rat
21,20 Alſam ein gruͤn roggen ſat
21,21 Sigit och gotis knehtē craft
21,22 Vn̄ werdent mit ir ſighaft
21,23 So mun wir gerne ſtriten
21,24 In diſen kvrzen ziten
21,25 Un̄ ruren fuͤze vn̄ hende
21,26 Dc wir von diſem ellende
21,27 Kom̄ in der froͮiden ſal
21,28 Da wunne iſt iemer anezal
21,29 Dvͥ mīne iſt och ein balme
21,30 D͛ ſignuft ein galme
21,31 Den die gotis kenpfen tragēt
21,32 Un̄ grozis lob darumbe ſagēt
21,33 Och git div mínne wafen
21,34 Allen gotis ſchafen
21,35 Die einvaltiges h͛zin ſint
21,36 Die ſint alle gotis kint
21,37 Den div mīne wafen git
21,38 Gein den vienden indē ſtrit

Referenzkorpus Mittelhochdeutsch v2.0 (https://linguistics.rub.de/rem) 48

https://linguistics.rub.de/rem


M317: Hugo von Langenstein: Martina Diplomatischer Lesetext

21,39 Dvͥ mīne iſt och ein rich͛ lon
21,40 D͛ vollekomenē· vn̄ ein kron
21,41 Sigit inrvwe groze fruht
21,42 Die ſvnder habint zvͦ ir fluht
21,43 Si leitet ir gebet zegote
21,44 Zvͦ dem iſt ſi d͛ beſte bote
21,45 Wan got dem botē niht v͛ſaget
21,46 Swchie mit rvͥwe wirt geclaget
21,47 Ein froͮde vn̄ och eī Gloria
21,48 Ein ſig. vn̄ ein victoria
21,49 Den hohen martereren
21,50 Den edilen den geberen
21,51 Diehie gegozzī hant irblvͦt
21,52 Un̄ wol beſwungē mit d͛ ruͦt
21,53 D͛ welt an alle ir ſchulde
21,54 Die hant nv gotis hulde”
21,55 Ez ſprichit och ein heiden
21,56 Owe dc er geſcheiden
21,57 Sol von dem himilriche weſín
21,58 Un̄ iemir inder helle kreſin
21,59 Er hat ſo wol geʳᵉt vontugent
21,60 Vn̄ von d͛ minne inſin͛ iugēt
21,61 Er wc ſo kvſche ſotugēthaft
21,62 Dc ich im der geſelleſchaft
21,63 D͛ boſe wihte erbunnē muͦz
21,64 Ich gunde im wol dc erdēgruͦz
21,65 Dez hohſtē kvnges ſolte han
21,66 Un̄ dc mit rehte wer getan
21,67 D͛ wc geheizin Seneca
21,68 D͛ ſelbe name tuͥtit ſa
21,69 Dc er ſich ſelbe hab erſlagē
21,70 Als ich iv wil dc m͛e ſagen
21,71 Ein keiſir der hiez Nere
21,72 Dez zvht meiſ͛t. wc er do
21,73 Swēne in der keiſir anſach
21,74 So erſchrac er als erīv͛iach
21,75 Wan er wc gareī boͤſwiht
21,76 Als dvͥ ſchrift d͛ warheit giht
21,77 Un̄ wolte nach geluſte
21,78 Lebin vn̄ in akvſte
21,79 Dc and͛s kvnde niemā erzeln
21,80 Da von hiez er d͛ meiſt͛ weln
21,81 Nach ſinē willen einē tot
21,82 Den er im do zelonebot
21,83 Er hiez ſich ſetzin íneī bat
21,84 Un̄ lazen ander ſelbī ſtat
21,85 Als im dez todiz vorhte riet
21,86 Un̄z dc div ſele von im ſchiet

21,87 Dvͥ fuͦr alſ gotis wille wc
21,88 Doch ſagent vns dvͥ buͦch dc
21,89 In d͛ helle brínnet niht
21,90 Wan eigē wille d͛ hie geſchiht
21,91 D͛ ſprichit. dc dvͥ minne fri
21,92 So kreftic von nature ſi
21,93 Dc ſi vn mugliche dinc
21,94 Mit rehte bringt īirgetwīc
21,95 Dc ſi werdent muglich
21,96 Un̄ iſt och dc vntruglich
21,97 Als man geſchribē vindet
21,98 Div mínne vbir windet
21,99 Swc vf erde lebindes iſt
21,100 In kvrtzir· ald in lang͛ friſt
21,101 Geín got ſint ellvͥ w͛k blínt
21,102 Da bi man niht die mīne vīt
21,103 Div mīne git dē werkē lon
21,104 Ir galm d͛ hat ſo ſuͤzen don
21,105 Dc er der ſele ſanfte tuͦt
21,106 Un̄ git dem h͛zen reinē muͦt
21,107 Minne iſt von nature balt
21,108 Vn̄ iſt craft ſo menic valt
21,109 Dc ſi den bindet mit gewalt
21,110 D͛ ſine vient hat gevalt
21,111 Der magde cleit wc vollekom̄
21,112 Als ir da vor hant v͛nom̄

22,1 Un̄ och ein furſpan an ir brvſt
22,2 Div gar an alle akvſt
22,3 Von d͛ ſuzen minne wc
22,4 Un̄ lutir alſ ein ſpiegil glc
22,5 Nv wc dc reine bilde
22,6 So kvͥſch vn̄ och ſo milde
22,7 Div guͦte ſunden frie
22,8 Ub͛ die ſuggenie
22,9 Diz iſt von dem Gvͥrtel Mit einē bortē vmbegebín
22,10 D͛ wc gewurkit noch gewebī
22,11 Er wc och niht geſtrickit
22,12 Vz ſiden noch gerickit
22,13 Un̄ wc niht nach pflihte
22,14 Gemachit inder tihte
22,15 Gezwirnet noch geſpunnē
22,16 Dez ir got wolde gunnen
22,17 Gezettilt noch gedrihit
22,18 Inhat got gewihit
22,19 Noch gewurkit ind͛ rame
22,20 Si mohtin haben ane ſchame
22,21 Noch gewurkit in ſpelten

22,22 Wer mohte den v͛gelten
22,23 Er wc mit ſilbir niht beſlagī
22,24 Si mohte in wol mit erētragī
22,25 Noch geworht von golde
22,26 Als ſi in habin ſolde
22,27 Vn̄ wc nach gotis willē greh
22,28 Noch hate ringgē noch dc pleh
22,29 Nv ratent ane ſwere
22,30 Weſſin der gurtel were
22,31 Er wc ſo wol geſpehet
22,32 Mit liſten ſo gewehet
22,33 Dc man erkennē mohte
22,34 Dem er zekieſin tohte
22,35 Sin hohe Meiſterſchaft
22,36 Vn̄ ſin wund͛liche craft
22,37 Un̄ den ſelzenē ſit
22,38 Den der riche golt ſmit
22,39 Erzoͮget anden gurtelhat
22,40 D͛ div cleider ane nat
22,41 Begurtet ane ringgē
22,42 Sw͛ nv dc welle erzwīggen
22,43 D͛ ſchowe mit den oͮgen
22,44 Offen vn̄ toͮgen
22,45 Sw͛ och nv mit d͛ ſeleliden
22,46 Nach lone wolte gerne ſmidē
22,47 D͛ ſolt ſin herze twingen
22,48 Un̄ zvͦ dem meiſt͛ dingen
22,49 Dc er inſines h͛zin kamer
22,50 Mit d͛ ſtetē mīne hamer
22,51 Die fivnf ſinne muͤzen
22,52 D͛ ſunden ſtahil gluͤíen
22,53 In der mínne fuͥre
22,54 Dc wer ein ſtetuͥ ſtuͥre
22,55 Un̄ danne mit bihte reckin
22,56 Die ſvln adren weckin
22,57 D͛ mahte ſine ſunde quit.
22,58 So danne der ſpehe hoͮbt ſmit
22,59 Sinē erſt irſehe
22,60 So lerter indc wehe
22,61 Werc· vollebringen
22,62 Un̄ liez im wol gelingē
22,63 Andem w͛cke hohertugent
22,64 Vn̄ gebe im craft vn̄ darzvͦ mvgent
22,65 Nv bin ich leider trege
22,66 Un̄ ſtarchim werk vnwege
22,67 Vor dem inbiz· vn̄ darnach
22,68 Soſt mir zeſtarkē w͛k niht gach
22,69 Da vonich kvnſteloſe

22,70 Uz tumbem ſinne koſe
22,71 Ich rat dez ich niht ſelb͛ tuͦn
22,72 Dc iſt ein affeclich͛ ruͦn
22,73 Min ſelbis ich geſpotet han
22,74 Vn̄ tete mirs ein andir man
22,75 Ez mute mich vil ſere
22,76 Svz wenet mengerere
22,77 Han dc im ein laſtir iſt
22,78 Swer nv welle andirre friſt
22,79 Horen wie dem gurtel wc
22,80 Da mit dc tugende riche vc
22,81 Wc bevangen vn̄ begurt
22,82 In ſelden dvͥ vil hoh geburt
22,83 D͛ borte wc ſo rilich
22,84 Uon hohir koſt ſo frilich
22,85 Vn̄ wer der welte richeit
22,86 Zeſamen gar. vn̄ gar geleit
22,87 Die mohte niht vergelten
22,88 Der borten ane ſpelten
22,89 Un̄ ane ringgen geworht
22,90 D͛ der megde vnervorht
22,91 Wcgeſtrickit vmbe ir lanke
22,92 Div clar vn̄ och div blanke
22,93 Wc dez gurtels wol wert
22,94 D͛ got zebrvͥte hat gegert
22,95 Si wc an lib· an ſele bel
22,96 Dez iſt ir lob vf erde hel
22,97 Ich wil den gurtel nēmen
22,98 Den ſvnt ir wol erkennen
22,99 Sw͛ da mit iſt beſtricket
22,100 Un an in ofte blickit
22,101 Mit der ſele oͮgen
22,102 So iſt ez ane loͮgen
22,103 Er werde ſa gebundē
22,104 Zegote an der ſtundē
22,105 Mit dem ſelben bortē
22,106 Nv wil ich iv mit worten
22,107 Sinen namen entſliezin
22,108 Ez wolt ivch lieht erdriezin
22,109 Un̄ moht ich iht geniezin
22,110 Ob wirs ivch wiſſen liezín
22,111 Der gurtel iſt dvͥ ſtetekeit
22,112 Div allir tugende krone treit

23,1 Uon irſo ſprichit d͛ gotis zart
23,2 Der guͦte ſant Bernhart
23,3 Dc div ſelbe tugende groz
23,4 Allir tugende ſi ein ſchoz

23,5 Da inne ſiv ir rvͦwe hant
23,6 Un̄ frolich vz vn̄ in gant
23,7 Spilent als div zarten kint
23,8 Div ſpil vogil ir muͦt͛ ſint
23,9 So ſi ir willen varent
23,10 Mit zuht mit tugenden iarēt
23,11 So ſint ſiv bidem eide
23,12 D͛ muͦt͛ oͮgen weide
23,13 Un̄ darzvͦ der froͮden ſtap
23,14 Von dirre welt· vnz ī ir grap
23,15 Got hat den livten lere gegebē
23,16 Die lengirn went dez libiſ lebē
23,17 Dc ſi die vattir eren ſunt
23,18 Un̄ och die muͦtrā ſwa ſivmvt̄
23,19 Dc ſol man geiſtlich v͛ſtan
23,20 So iſt bezzir vil getan
23,21 So vil div ſele och hoh͛ wigit
23,22 So ſi dem libe· angeſigit
23,23 Div ſtetekeit ein ende git
23,24 Allen tugenden ane ſtrit
23,25 Un̄ werdint an ir ende
23,26 Verſuͦchit· von ir hende
23,27 Die lute hant ein ſprich wort
23,28 “An dem ende wirt bekort
23,29 Wie d͛ [m̄]ſche hat gelebt
23,30 Der dicke wider got ſtrebt”
23,31 Un̄ ſprechint “ez iſt allis guͦt
23,32 Wirt dc ende wol behuͦt”
23,33 Alſus verſuchit ſi alletugent
23,34 An dem ende bi ir mugent
23,35 Siſt allir tugent ein amme
23,36 Als die eſte von dem ſtamme
23,37 Nemínt ir craft vn̄ ir fruht
23,38 Als hant ſiv von ir algenuht
23,39 Si grunent vn̄ bluͤgent
23,40 Uon ir vn̄ ſwie ſiv truͤgent
23,41 Den tugendē den dvͥ ſtetekeit
23,42 Niht guͦtis ende hat bereit
23,43 Die mvn oͮch tugende heizē niht
23,44 Die dez nam̄ niht hant v͛giht
23,45 D͛ tugende nam iſt ſterke
23,46 Ze tuͥte als ich ez merke
23,47 Tugende· ſint niht wā eī ſtrit
23,48 Der ſtete. geín herte git
23,49 Gein dez libes broͤdekeit
23,50 Die er von nature treit
23,51 Uon ſinen muͦt geluſtē
23,52 Vn̄ boͤſen akuſten

Referenzkorpus Mittelhochdeutsch v2.0 (https://linguistics.rub.de/rem) 53

https://linguistics.rub.de/rem


M317: Hugo von Langenstein: Martina Diplomatischer Lesetext

23,53 Die von nature im an wonēt
23,54 Un̄ im die ſinne gar v͛ronēt
23,55 Si wiget mit rehter wegͣe
23,56 Den tugenden ane fregͣe
23,57 Den hoh gediendē w͛den lon
23,58 Un̄ die wunneclichin kron
23,59 Div gein der ſele gleſtet
23,60 Da ſi vor gote reſtet
23,61 Die kenpfen tragēt crone niht
23,62 Von reht e man in ſigis giht
23,63 Diewile d͛ man in kampfe ſtat
23,64 Un̄ im ſin kanpfgenoz niht hat
23,65 Dez warē ſigdis alda v͛iehin
23,66 Vn̄ div v͛giht niht iſt geſchehin
23,67 Uon den rehte gʳiezwart
23,68 D͛ dar vbir iſt geſchart
23,69 Dc er die warheit kieſe
23,70 Wer da mit reht verlieſe
23,71 Alder da gewínne
23,72 Dc ſtat an ſinem ſinne
23,73 W͛ er den ſig nach rehte gebe
23,74 Dc er in froͮden iemir lebe
23,75 Niemā den ſchifman pⁱſen ſol
23,76 E er dc port ir grifeit wol
23,77 Un̄ abdem wilden wazz͛ kvnt
23,78 Vf ſtepfet vf der ſeldē grunt
23,79 Owe wer enkirt vf den griē
23,80 Da im der himilſchliche kien
23,81 Mit tuſint liehtin zvndet
23,82 Dez h͛ſchaft nieman grundet
23,83 D͛ die marner lendit
23,84 Der ſchif· ſich zvͦ im lendit
23,85 Un̄ git in rehten ſegilwint
23,86 Die e warin liehtis blint
23,87 Ver irret inder ſunden nebil
23,88 Dc ſi dc bech vn̄ och den ſwebil
23,89 Der vntugínt entreínet hat
23,90 Dc nieman rein beliben lat
23,91 Wan ſi der reinen ſele wat
23,92 Gehonet wol vntz vf dē grat
23,93 Uor got vntugent ſmekīt
23,94 Die ſinen zorn weckint
23,95 Un̄ vnſir ſel vertremment
23,96 Lip vn̄ ſel erlemment
23,97 Vn̄ hant vns ſelden vil v͛tribē
23,98 An den buͦchín ſtat geſchriben
23,99 Dc der wiſe gotis rat
23,100 Indie vbilin ſel niht gat

23,101 Der geiſt der vbir willic iſt
23,102 Inden ſo gat kein wiſir liſt
23,103 Wan got iſt von nature guͦt
23,104 So guͦt dc da von kein muͦt
23,105 Getrahtē noch geſinnen
23,106 Noch ende kan gewínnē
23,107 Sin gute hat niht ende
23,108 Un̄ loſet dc gebende
23,109 Dc von allen ᵛſ̄elden kvnt
23,110 Sin guͦte hat niht endiſ grūt
23,111 So verre ſin nature gat
23,112 Fur ſin krankē hantgetat

24,1 So vil vn̄ och ſin edilkeit
24,2 Fur alle creature treit
24,3 Noch cleiner. vn̄ mínder
24,4 Iſt alder welte kinder
24,5 Sivnde vn̄ och ir ſchulde
24,6 Gein ſiner hohin hulde
24,7 Wā als dvͥ ſcrift d͛ warheit giht
24,8 So moht d͛ welt ſvnde niht
24,9 Sin erbermede vbir wegen
24,10 D͛ man mit ruͦwe wolte pflegē
24,11 Wan ſol d͛ warheit niht v͛dagē
24,12 Got ſprichit dur den wiſſagē
24,13 “Zewelhir zit zewelhir ſtunt
24,14 Dem ſund͛ wirt ſī ſchulde kvt̄
24,15 Un̄ die beſuftet mit ſm͛zín
24,16 Von ruͥwe inſinem h͛zín
24,17 D͛ wil ich niemer furbc
24,18 Gedenkē me noch habín haz”
24,19 Wa wart ie mīneclichir wort
24,20 Un̄ ſuͤzers vf der erde erhort
24,21 Sodc wir dur den ſuͥndē not
24,22 Niemir werde ſchame rot
24,23 Die wir hie han begangen
24,24 Noch deſte wirs enpfangen
24,25 Owe wie iſt vns ſo geſchehī
24,26 Dc wir niht an die mīne ſehī
24,27 Die got vns hat erzeiget
24,28 Un̄ ſich geín vns geneiget
24,29 Got wil dc wir mit ſtetekeit
24,30 Gein ſiner crefte ſin bereit
24,31 Wackir vn̄ vil munder
24,32 Dc er vns hie beſunder
24,33 Ane ſlafen vinden
24,34 Dc wir ſin ingeſinde
24,35 Weſen bi der reinē maget

24,36 Uon der diz mere iſt geſaget
24,37 Der got dē gurtel hat bereit
24,38 Vz der ſteten ſtetekeit
24,39 Un̄ ſi da mitte hat begurt
24,40 Dvͥ dur īſtreit īkampfis furt
24,41 Mit ſiner mínne wafen
24,42 Wol er ſi ſelbir zafen
24,43 Uon himílrich d͛ w͛de helt
24,44 Der hat die crankín vz erwelt
24,45 Div er in dirre welte vant
24,46 Dc er da mitte tete geſchant
24,47 D͛ welte furſten vn̄ ir riſin
24,48 Vf dirre kvrzen froͤde wiſin
24,49 Dc wart wol and͛ megde ſchín
24,50 Martinē dvͥ der welte pin
24,51 Dur in ſo frolich hat erlittin
24,52 Un̄ ſine vient vbir ſtrittin
24,53 D͛ er ſo richiv cleider gab
24,54 Div nieman ſneit noch wab
24,55 Zehemde vn̄ zerocke
24,56 Dvͥ himilſchlichiv rocke
24,57 Hat eine ſuggenie
24,58 Dvͥ kvͥſche vn̄ och div frie
24,59 Un̄ ein mantel vbir dc
24,60 Der hovelich gemachit wc
24,61 Vn̄ dar ob einen guͥrtel
24,62 Div reine gotis tuͥrtel
24,63 Un̄ an ir bruſt ein furſpan
24,64 Als der guͦten wol gezan
24,65 Div inſiner mínne bran
24,66 Aller tugent eī bluͤiend͛ ſtan
24,67 Diz iſt von dem Schappel daz hat Fvͥnf blvͦmen ·Got ſaztir vf ir hoͮbit
24,68 Als megden iſt ir loͮbit
24,69 Ein rich gebluͤmtes ſchappel
24,70 Uon tugenden dc wc ſinwel
24,71 Dc mac wol ſin der eren kranz
24,72 Er wc von ſehz tugendē ganz
24,73 Schon vn̄ wol gebluͤmet
24,74 Dc man ez iemir ruͤmet
24,75 Dc got ſelbir zierit
24,76 So rehte wol kvrtierit
24,77 Ane mal vn̄ ane roſt
24,78 Vn̄ vbir alder welte koſt
24,79 Wc ez ſo wol gepriſet
24,80 Als mich div warheit wiſit
24,81 So wcder erſte blvͦmē boſche
24,82 Ane ſchinpf vn̄ ane hoſche
24,83 Dvͥ vil hohiv demuͦt

24,84 Div alle tugende tuͦt behuͦt
24,85 Un̄ div vor gote blvͤiet
24,86 Die nidez plaſt niht muͤíet
24,87 Si haſt ſo hoh geneſtet
24,88 Dc ſi vor gote reſtet
24,89 D͛ guͦte ſant Bernhart
24,90 Uon der demuͦt hat enbart
24,91 Vn̄ ſpⁱcht· “wir wellē demuͦt hā
24,92 D͛ vns v͛ſmehde wil erlā
24,93 D͛ abir vns verſmahet
24,94 Dvͥ demuͦt von vns gahet
24,95 Un̄ och dur got armuͦt pflegē
24,96 W͛ der gebreſt vnd͛wegen
24,97 Wir werin wol dur got arn
24,98 Mohtē wir wolluſt lazē varn
24,99 Wir werī och gedultic wol
24,100 Der vns erlieze ſmehir dol
24,101 Un̄ div gedult wer ſtete
24,102 Der vns niht leidiz tete
24,103 Wir pflegē och wol ſtetekeit
24,104 Dc wir dem lib niht tetī leit
24,105 Un̄ vnſir fleiſch niht mvͦhtē
24,106 Mit giſiln noch mit ruͦten
24,107 Noch mit gebreſt· an ſpiſe
24,108 Vn̄ wir den aten zvgē liſe
24,109 Un̄ allē ſi fur war gekvnt
24,110 Dc demuͦt iſt ein fundemūt
24,111 Vn̄ allen tugendē ſich͛ wec
24,112 Si lat der ſele keinen flec”

25,1 D͛ wiſſage yſayas
25,2 Uon demuͦt hat geſprochī dc
25,3 “Swer hie guͦtvͥ werc tuͦt
25,4 Ane rehte demuͦt
25,5 D͛ tete alſam der ſine ſchoz
25,6 Offen gein dem winde groz
25,7 Truͤg da inne mel od͛ ſtoͮp
25,8 D͛ duhte die wiſen alle toͮp
25,9 Alſo ſint vnſir werc ein ſpot
25,10 Vn̄ dc gebet alhin zegot
25,11 Da ſi och danne wiſheit bi
25,12 So ſin wir von in nutzis fri”
25,13 Demuͦt dc ʰvbſche blvͤmelin
25,14 Stuͦnt andem ſtolzin ſchappelī
25,15 Dc dvͥ gotis dirne
25,16 Truͦc vor an ir ſtirne
25,17 D͛ and͛ bluͦme dvͥ truͥwe wc

25,18 Den och dvͥ maget vzlc
25,19 Martina div vil ſeldenrich
25,20 Dem ſelbin blvͦmē iſt gelich
25,21 Wan ſi wc niht nvͥwe
25,22 Noch blode an der truͥwe
25,23 Hab ieman rehte truͥwe ganz
25,24 D͛ brech dar in dekeinē ſchrāz
25,25 Wan ſi iſt nv vngeneme
25,26 Der welte vn̄ wider zeme
25,27 Dvͥ truͥwe iſt och ein īgeſigil
25,28 Ein floz vn̄ och ein ſtark͛ rigil
25,29 D͛ alletugende hat v͛ſpart
25,30 Uor miſſewende vn̄ wol bewart
25,31 Dvͥ truͥwe vn̄ och div minne
25,32 Sint wol ineinem ſinne
25,33 Trvwe iſt d͛ mīne ſweſtir
25,34 Vil ſtetir vn̄ veſtir
25,35 Dāne nv ſi geſwuͥſtirgit
25,36 Als iſt div welt och nv geſit
25,37 Dvͥ trvͥwe iſt och eī triſtkam͛
25,38 Un̄ tuͦt dvͥ wilden h͛zē zamer
25,39 Danne alder welte miete tvͦ
25,40 Sit lat niht abe ſpat noh frvͦ
25,41 Sigit den tugendē guͦt geleit
25,42 Div truwe vn̄ och dvͥ ſtetekeit
25,43 Die ſint von rehtir art geſpiln
25,44 W͛ moͤht ir lob zereht erziln
25,45 Trvwe iſt d͛ tugendē eī gezelt
25,46 Un̄ wiget inallē hohis gelt
25,47 Siſt allir tugent eī kam͛erin
25,48 Vn̄ ſchenkit inder mīne wín
25,49 Der von dem lebindē brvn̄e gat
25,50 Dez fluz och niem͛ ſtille ſtat
25,51 Trvwe iſt d͛ tugende malhe
25,52 Dem tuſchen als dem walhe
25,53 Truwe iſt der tugēt eī bluͦme
25,54 Un̄ der erbermede muͦme
25,55 Die zwo vn̄ och die minē hāt
25,56 An ſich geſnittē ein gewant
25,57 Die drie went alleine
25,58 Haben· ir dinc gemeine
25,59 Als guͦt frivnde g͛ne tuͦnt
25,60 An der megde ſchappel ſtuͦnt
25,61 D͛ dritte bluͦme mezekeit
25,62 Den wol div magt nach rehte treit
25,63 Wā ſi wc meſſic angeſiht
25,64 Dar an miſhvͤte ſiſich niht
25,65 Si wc och meſic ander rede

25,66 Die furte ſi vf rehte pfede
25,67 Si hielt die maze an ſpiſe
25,68 Gein zorne· warb ſi liſe
25,69 Un̄ mezic an dem tranke
25,70 Dc wag ir got gedanke
25,71 Si wc och mezic an ir ſitte
25,72 Si gie niht vz der maze ſcritte
25,73 Div maze ſtozt den tugēdē zil
25,74 Si tuͦt zewenic noch zevil
25,75 Maze iſt zallen dingē guͦt
25,76 Die tugende ſīt mit ir behuͦt
25,77 Ellvͥ werc ſint gar eī wint
25,78 Div ane rehte maze ſint
25,79 Wc ſol zekalt vn̄ och zewarm
25,80 Wc ſol zerich vn̄ och zearm
25,81 Wc ſol zelanc vn̄ garzekvrtz
25,82 Zebitter gar zeſuͤze eī wurtz
25,83 Wc ſol zehoh gar zenider
25,84 Wc ſol gefuͥgel ane vider
25,85 Wc ſol ane ſcham ein wip
25,86 Un̄ ane fuͦc· dez māniſ lip
25,87 Wc ſol dvͥ ſelde ane kvnſt
25,88 Wc helfent ſīne ane v͛nunſt
25,89 Wc ſol zeſtark oder garzeſwach
25,90 Wc ſol ein hvz ane tach
25,91 Wc ſol ein ritter ane muͦt
25,92 D͛ iſt och zenvͥte guͦt
25,93 Dvͥ maze tempirt allvͥ dīc
25,94 Umb alle tugent ein ganz͛ rīc
25,95 Div maze iſt iſt allir tugēde. vol
25,96 Dez ſtat ſi an dem ſchappel wol
25,97 Dcdvͥ reine maget truͦc
25,98 D͛ ich e da vor gewuͦc
25,99 Dvͥ vierde bluͦmē ſtude wc
25,100 Dvͥ ſich zvͦ dem ſchappel wol maz
25,101 Dc vil reine tugendevc
25,102 Uil liehtir dāne ein ſpiegil glc
25,103 Dvͥ milte erbermherzekeit
25,104 Die got von nature treit
25,105 Vbir ſine hantgetat
25,106 Uon der dauid geſprochī hat
25,107 Dc dvͥ erbermede d͛ erpfligit
25,108 Vbir ellvͥ ſine werc wigit
25,109 Er ſpⁱchit me an dirre friſt
25,110 Dc och dc ertrich alleſ iſt
25,111 Mit ſinr erbemede vb͛ fvlt
25,112 Niemā iſt ſo gar v͛ſchult

26,1 Er werde in kvrzin ſtunden
26,2 Mit ruwe gar enbunden
26,3 Da von niemā v͛zwiviln ſol
26,4 Got iſt irbermekeite vol
26,5 Da von ſtahter dc blvmelín
26,6 An d͛ megde ſchappellín
26,7 Dvͥ vͦbte erbermede ellvͥ zit
26,8 Da von ir truͦgen grozē nit
26,9 Dez tievils burgere
26,10 Den wc ir lebin ſwere
26,11 Wan ſiv erkandē gotis niht
26,12 Ir lot wc valſch vn̄ ir gewiht
26,13 Erbermede iſt lazin vn̄ gebī
26,14 Dc ſvnt ir m͛ken rehte ebin
26,15 Ir ſvnt v͛ſtan dc gebin alſo
26,16 Swen ir die armuͦt fro
26,17 Mit ivwer gabe machīt
26,18 Dc ſi von frovdē lachent
26,19 Wend ir dc lazin och v͛ſtan
26,20 So ſvnt ir gar von h͛zen lan
26,21 Swc iv leides ie geſchach
26,22 Uon ſchaden vn̄ vō vngemach
26,23 Dc ſvnt ir gar vō h͛zin tuͦn
26,24 Lip vn̄ ſel machen ſvͦn
26,25 Sw͛ ſich mit vbil richit
26,26 Vn̄ dc pater noster ſprichit
26,27 D͛ bittit grozir rache
26,28 Got in latinſchir ſprache
26,29 Swenn͛ zegote ſprichit ſa
26,30 “Et dímítte nobis debíta nostra
26,31 Sícut et nos dímíttímus”
26,32 Un̄ dāne abir alſus
26,33 “Debitoribus nostris”
26,34 So ſint ir alle ſin gewis
26,35 Dc er ím ſelbín fluͦchit
26,36 Vn̄ vbir ſich rache ſuchit
26,37 Er bíttít gotis hulde
26,38 Uergib vns vnſir ſchulde
26,39 Als wir vnſírn ſchulden͛en tvͤíē
26,40 Die vns mít leide muͦíē
26,41 Sw͛ dāne von h͛zen hat v͛gebī
26,42 D͛ vert nach ſíner bet vil ebī
26,43 Sw͛ abir mit argím willē g͛t
26,44 Wie wirt erſíner bet gew͛t
26,45 Nv trahte ein wol beſcheide
26,46 Die v͛luſt· vn̄ den gewín
26,47 Un̄ laze diſen kvrzín zorn
26,48 Dc er niht iemír ſi v͛lorn

26,49 D͛ tugenthafte Seneca
26,50 Sprichit von ir bermede da
26,51 Dc ſi menſchlichir nature
26,52 Ein lutſelic figure
26,53 Si vn̄ eín mīneclichis cleit
26,54 Dc die menſcheit tuͦt gemeit
26,55 Vn̄ machit ſi vn melic
26,56 D͛ welte. lutſelic
26,57 Wan ſi den lip ſchonet
26,58 Un̄ die ſele cronet
26,59 Vn̄ ſich nach gote v͛wet
26,60 Da von ſi wirt gemerwet
26,61 Indc vil ſenfte míne ioch
26,62 Un̄ lat der welte ſw͛es bloch
26,63 Dc lip vn̄ ſel erlemmet
26,64 Vn̄ allis heil v͛temmet
26,65 D͛ och irbermede niht hat
26,66 D͛ iſt ane cleit vn̄ ane wat
26,67 Un hat ſich ſelb entedilt gar
26,68 Vn̄ iſt d͛ edilkeite bar
26,69 Die got an die erbermekeit
26,70 Uon frier guͦte hat geleit
26,71 Die gotis gabe ertoͮgent
26,72 Sin͛ ebin menſchin erloͮgent
26,73 Er v͛loͮgint an dirre friſt
26,74 Sinen brvͦder u criſt
26,75 D͛ vnſir niht loͮgen wolte
26,76 Do er ſterbin ſolte
26,77 Uon ſin͛ mīne vbir vnſ͛ heil
26,78 Er loſte vns vō der ſvͥndē ſeil
26,79 Vn̄ hat erbermede vnſ vor getragen
26,80 Uf erde in m̄ſchlichē tagen
26,81 Dc wart andem ſchach͛ ſchin
26,82 D͛ ſpᵃch “h͛re gedenke mín
26,83 So dv in din riche
26,84 Komeſt gewaltecliche”
26,85 Noch hate furbc keín bet
26,86 Nv horent wc der ſuͤze tet
26,87 “Amen ich ſage dir fur war
26,88 Indem paradiſe clar
26,89 Soltv noch hvte bi mir weſī
26,90 Uor aller not vil wol geneſī”
26,91 Svz wart ertuſint valt gew͛t
26,92 Me dāne er hat an in gegert
26,93 Martina dvͥ vil reine magt
26,94 Mit d͛ erbermede wc betagt
26,95 Div ſich nach gote bildet

26,96 Ir herze wc gemildet
26,97 Uon tugendē d͛ ſi hate genuͦc
26,98 Si hate glinpf vn̄ darzvͦ fuͦc
26,99 Da von ſi dem bluͦmē cluͦc
26,100 Ir bermede an ir ſchappil truͦc
26,101 Der fuͥnfte blvme wc geſtaht
26,102 An dē cranz wol geſlaht
26,103 D͛ die maget kronen ſol
26,104 Wan dvͥ wc allir tugende vol
26,105 Ir h͛ze och ane gallen wc
26,106 Dc ſvͤze zvckirmeſic vc
26,107 Dc hate got gewihit
26,108 Da von ir niht v͛zihit
26,109 Sin guͤte ſwc ſi bitē wil
26,110 Wan ſi der martir h͛tis ſpil
26,111 Dvr ſine líebi hat geſpilt
26,112 Da von ir lob iſt vz gezilt

27,1 Nv ratent ane grozin hc
27,2 Wc der fivnfte blvͦmen wc
27,3 Wan ez wc niht d͛ lilie wiſ
27,4 Uil v͛re hohir wc ſin pris
27,5 Ez wc och niht d͛ roſe
27,6 Noch der ziteloſe
27,7 Ez warē oͮch niht geleien
27,8 Die man da ſiht zemeien
27,9 Noch der wege bluͦme
27,10 Er wc vil hohir an ruͦme
27,11 Un̄ wc och niht d͛ viol
27,12 Noch div gelwe bateníe hol
27,13 Galbine noch div rute
27,14 Dc div gotis trute
27,15 Truͦc anir ſchappel
27,16 Noch tille noch der venkil
27,17 Ez wc och niht d͛ gruͤne cle
27,18 D͛ vf d͛ heide vn̄ vf dem le
27,19 Fivhtit indem toͮwe ſvͦz
27,20 Noch d͛ gelwe hanefuͦz
27,21 Ez wc och niht div minze
27,22 Die der engil prinze
27,23 Stahte an der megde krenzil
27,24 Zeſtuͥre an ir ſwenzil
27,25 Den er ir vor gegebin hat
27,26 Ane ſnít vn̄ nat
27,27 Nach hohím pⁱſe wol bereit
27,28 D͛ bluͦme von dem iſt geſeit
27,29 D͛ iſt als ich doch wene
27,30 Vil luͥten ſelzene

27,31 Ich bin ſin leid͛ alzefri
27,32 Ez iſt div luter gehorſamí
27,33 Dvͥ m criſt den lobſam
27,34 Uon dez vattirs ſchoze nam
27,35 Vn̄ vz ſinem buͦzen
27,36 Umb vnſir ſvnde truͦſen
27,37 D͛ div welt wc erfult
27,38 Vn̄ ſtalt dez vatirs vngedult
27,39 Un̄ darzvͦ ſínen alten zorn
27,40 D͛ vns von ſchulden iſt erkorn
27,41 Svz zoh in div gehorſamí
27,42 Abe dem dem liehten kerubi
27,43 Un̄ ſaztín vf der erde ſtoͮp
27,44 Da von erretet wart d͛ roͮp
27,45 Dez er vil lange wc entwert
27,46 Vn̄ von dez tievils reiſe v͛hert
27,47 D͛ wc ir h͛re un̄ och ir voget
27,48 Bizdc d͛ milte kan gezoget
27,49 Vf ſinen ſpor mit cleinē her
27,50 Svnder danc vn̄ ane wer
27,51 Nam er im ſin hangetat
27,52 Die er verlor dur ſinē rat
27,53 Un̄ leit im vf dc ſwere ioch
27,54 Vn̄ ſluͦc in indaz helle bloch
27,55 Da iſt er in v͛biſſet
27,56 U͛ſichirt vn̄ gewiſſet
27,57 Da lit d͛ arge boͤſwiht
27,58 Vil gar· an alle zvͦ v͛ſiht
27,59 Gehorſami in mere twanc
27,60 Dc er verkos der engil ſanc
27,61 Un̄ der himel ſeit ſpil
27,62 D͛ da iſt ane maze vil
27,63 Vn̄ leit ſich in die krippe
27,64 Dc iunge murwe rippe
27,65 Lac· vf dem herten hoͮwe
27,66 Uon ivda der ſtarke loͤwe
27,67 Dez vattirs ein borne kint
27,68 Ob im der eſil vn̄ dc rint
27,69 Dvͥ in vil bc erkanden
27,70 Dāne die kvnge von den landē
27,71 Er lac och kvngen niht gelich
27,72 Swie hoh ſin vatir wcſwie rich
27,73 So lac er doch v͛wundē
27,74 An den ſelben ſtunden
27,75 Als kvngis kinde niht gezam
27,76 Bedeckit niht mit buggerā
27,77 Noch mit dekeinē ſchamblat
27,78 Der div welt doch mēgen hat

27,79 Noch gewunden inden zendal
27,80 Noch indie pfellor liht gemal
27,81 In hat och div muͦter ſín
27,82 Gewunden niht in baldegin
27,83 Noch in den richin cidat
27,84 Niht beſſirs och dvͥ welt hat
27,85 Noch in den tuͥren ſamit
27,86 Owe wie iemerlich erlit
27,87 Er lac den fuͥrſten vngelich
27,88 Uon dem alle kvnge irrich
27,89 Habent vn̄ ir cronen
27,90 Wer moͤhte im dez gelonen
27,91 Man wolt ſin lvͥzil ſchonen
27,92 Un̄ wac in als ein bonen
27,93 Er lac alda niht vf gevid͛
27,94 Nahe bi der erde nider
27,95 Lac der vil gehuͥre
27,96 Im waren bette tuͥre
27,97 Dc wc vbir die maze
27,98 Er lac och ander ſtraze
27,99 Er hate niht eigen hvs
27,100 Nv trahtent dc ein armvͥ mus
27,101 Hvſir vn̄ bette pfliget
27,102 Un̄ allir kvnge herer liget
27,103 An der ſtraze bi dem wege
27,104 Ane der wælte zarte pflege
27,105 Man darf ſin níemer ſvͦchin
27,106 Wan in den cranken tuͦchín
27,107 Un̄ in den ſwachín gudirlin
27,108 Da want in div maget in
27,109 Owe dem iem͛ armen
27,110 Den dc niht wil erbarmen
27,111 Vn̄ niht ī iamir ſchínen
27,112 Man mach doch dē ſwínen

